
Dentro da programación cultural do noso Concello, cada vez máis ampla e de maior calidade, brilla con luz
propia este Festival de Música Cidade de Lugo, tamén chamado por tradición Semana do Corpus, que
este ano chega á súa XXXVI edición, e que agora, excedendo con moito os seus iniciais límites temporais,
enche a primavera da nosa cidade cos seus fermosos sons.

No Círculo das Artes, no Conservatorio Profesional de Música, na bela igrexa gótica de San Pedro, escoi-
taremos as músicas do mundo: a ópera, a música orquestral e de cámara, as grandes voces solistas, o
maxestoso canto coral. E tamén, mesturados os nenos e as nenas con seus pais e avós, teremos ocasión
de asistir aos "concertos en familia", destinados a formar os melómanos do futuro.

De moitas partes do mundo chegarán os artistas, algúns da propia Galicia, outros de moi lonxe. E todos
xuntos, na linguaxe universal da música, artistas e afeccionados celebraremos a fraternidade humana
nesta gran festa da cultura.

Ao público lucense e forasteiro, aos artistas e cantas persoas traballan para facer do noso Festival de
Música unha fermosa realidade, o meu máis cordial agradecemento.

JOSÉ LÓPEZ OROZCO
Alcalde de Lugo

Unha cidade non moi grande pode significarse por moitas cousas, e pode incluso ser unha verdadeira
capital no sentido de que nela se centran actividades que atraen as xentes dun importante territorio. Lugo,
que foi un gran centro político e administrativo da Galicia romana, que nos primeiros séculos da Idade
Media tivo –polo que parece– condición metropolitana na organización eclesiástica, e que a finais da Idade
Moderna iniciou o camiño que a convertería en capital agraria de Galicia, mantén no noso tempo a súa
condición capitalina en varios eidos. Non en van as festas do San Froilán, que acaban de ser declaradas
de Interese Turístico Nacional, atraen a Lugo un mar de xente de toda a Península Ibérica e mesmo de
fóra; non en van a declaración da nosa muralla romana como Patrimonio da Humanidade está converten-
do Lugo nun gran centro de atracción do turismo cultural internacional; non en van estamos cada vez máis
cerca de ser tamén un importante nó de comunicacións do Noroeste peninsular...

Mais todo isto hai que gañalo e consolidalo a pulso. Unha oferta cultural ampla e de calidade parece o
máis indicado para potenciar o papel central da cidade de Lugo naquelas cousas en que por historia e tra-
dición está chamada a ser unha referencia importante nun amplo territorio. Nestes últimos anos cremos ter
acertado plenamente no eido da cultura, creando ofertas novas e potenciando as tradicionais, non só coa
idea do que poderiamos chamar "consumo interno", senón tamén co propósito de atraer –nun tempo de
comunicacións tan fáciles e rápidas– xentes de toda Galicia, e mesmo de fóra dela. 

Queda aínda moito por facer, pero algúns dos nosos programas culturais son hoxe auténticas referencias
en Galicia. Entre eles cóntase este Festival de Música Cidade de Lugo, no que se conxugan a variedade e
a calidade, e ademais o feito de desenvolverse nunha cidade cun gran patrimonio histórico e artístico e
nuns marcos de alto atractivo. 

Isto non é, nin moito menos, mérito exclusivo deste Concello nin desta Concellería. Temos que agradecer,
e facémolo de corazón, o apoio das institucións que nos axudan, o traballo dos nosos colaboradores, a
dispoñibilidade de grandes artistas e agrupacións, e sobre todo o concurso e a simpatía imprescindible do
público, de Lugo e de fóra de Lugo, que nos alenta coa súa presenza cada vez maior.

CONCEPCIÓN BURGO LÓPEZ
Concelleira de Cultura e Turismo

Case dous meses cheos de música (dezaoito concertos) temos neste Festival de Música Cidade de Lugo
que cada ano é máis coñecido lonxe desta milenaria muralla. A calidade e a variedade seguen a ser as
premisas básicas dunha programación que debe facer honra aos trinta e seis anos de historia do decano
dos festivais galegos de música clásica, este festival tradicionalmente coñecido como Semana do Corpus.

A profesionalidade e entrega de artistas como Roger Vignoles, Rubén Fernández Aguirre, Mark Padmore,
Plamen Velev, Kennedy Moretti, Florian Vlashi ou Julius Drake, que amosan constantemente a súa fideli-
dade a este proxecto, achega continuidade e coherencia a un proxecto que cada ano intenta obter a
comuñón entre as novidades e as liñas establecidas de programación. O festival do 2008 chega cargado
de novas caras, de contrastado prestixio internacional, como as dos directores Frans Brüggen e Ottavio
Dantone, a pianista Joanna MacGregor, os cantantes Simone Kermes, Carolyn Sampson, José Manuel
Zapata, Manuela Custer, Xavier Sábata, etc., que sen dúbida incrementan a reputación dun festival que
nos últimos anos xa contou cos sobresaíntes nomes de Cristina Gallardo-Domas, Vivica Genaux, María
Bayo, Monica Groop, Eduardo López Banzo, Jordi Savall, Teresa Berganza, Peter Harvey, Nicolai
Lugansky, Sonia Prina, Stephen Salters, Anne Catherine Gillet, Anna Larsson, Isabel Rey, John Mark
Ainsley, Philippe Jaroussky, María José Moreno, Max Emanuel Cencic, Martín Oro, Daniil Shtoda, Paul
Lewis, Kobie van Rensburg, Deborah York, Mariola Cantarero, Ismael Jordi, María Espada, Jorg
Waschinski, Jordi Domènech, Isabel Monar, Amandine Beyer, Marta Zabaleta, Dominique Visse, Annick
Massis e, sen desmerecer nin querer esquecer a ninguén, un longo etcétera.

O festival comeza este ano un pouco máis cedo do habitual coa presenza da Real Filharmonía de Galicia
na Igrexa de San Pedro para interpretar A paixón segundo San Xoán de Bach. A orquestra compostelá
estará dirixida polo coñecido e veterano director holandés Frans Bruggen neste concerto inaugural. Dende
hai tres anos vimos ofrecendo en versión de concerto unha ópera ou oratorio das grandes figuras do
Barroco, e unha das grandes citas desta edición do festival será sen dúbida a lectura de Ottavio Dantone
do oratorio sacro-militar, formalmente case unha ópera, Juditha Triumphans de Antonio Vivaldi. Este repu-
tado director italiano fundador da Academia Bizantina contará para este concerto –que supón o seu debut
en Galicia– cun sólido elenco, formado por algunhas das cantantes españolas con carreiras máis promete-
doras, como Gemma Coma-Alabert, María Hinojosa e Marta Infante, xunto a coñecidas cantantes italianas
como Monica Piccinini e Marina de Liso.

A lírica, a ópera, o lied, a canción volven ser un dos pratos fortes da programación do festival. Chama
poderosamente a atención a presenza dunha das máis rutilantes figuras actuais do mundo da ópera, a
soprano alemá Simone Kermes que, acompañada pola agrupación suíza Le Musiche Nove (que tamén se
presenta por primeira vez en Galicia) ofrecerá un intenso e novo programa dedicado á ópera barroca, que
inclúe arias de óperas de Vivaldi, Pergolesi e Albinoni xunto a autores menos habituais como Hasse e
Pórpora e outros practicamente descoñecidos como Broschi, Leo ou Gallo. Pero tampouco quedan atrás
nomes como os de Mark Padmore, Carolyn Sampson, Xabier Sábata, José Manuel Zapata e Manuela
Custer. Para o seu primeiro recital en Galicia, a soprano inglesa Carolyn Sampson escolleu un variado
programa con lied alemán (Mendelssohn e Schubert) e mélodie francesa (Debussy e Poulenc), para o
que contará cunha compañía de luxo, a do pianista Julius Drake. O tenor granadino José Manuel Zapata
e a mezzosoprano italiana Manuela Custer (outra cantante que debuta en Galicia neste festival) comparti-
rán escenario co pianista biscaíño Rubén Fernández Aguirre para cantar un programa centrado na músi-
ca de salón e a ópera belcantistas, cunha especial dedicación ás arias e dúos das óperas de Rossini. A
ópera barroca volverá chamar a atención do público no concerto que o contratenor catalán Xabier Sábata
dedica a un dos míticos castrados, Francesco Bernardi “il Senesino”, nun espectáculo que conta coa
dirección escénica de Jordi Prat i Coll. O tenor inglés Mark Padmore volve a Lugo (neste caso ao audito-
rio do Conservatorio) para iniciar un novo proxecto do festival sobre os ciclos de cancións do que proba-
blemente foi o compositor británico máis importante do século XX, Benjamin Britten: acompañado dende
o piano por un vello coñecido do público galego que en cada visita á nosa terra nos emociona coa súa
mestría e sensibilidade, o seu compatriota Roger Vignoles, cantará unha colección practicamente desco-
ñecida no noso país (os Sonetos de John Donne) e unha das obras máis apaixonantes de Britten (o ciclo
Winter words).

Como cada ano, atoparemos no cartel do festival grandes nomes do panorama musical actual xunto a
agrupacións e músicos galegos  que desenvolven entre nós a súa carreira profesional enriquecendo sen
dúbida a bagaxe musical da nosa terra. Se a lírica centrará as súas actividades fundamentalmente no

Círculo das Artes, o Conservatorio Profesional de Música acollerá a maior parte dos concertos de cáma-
ra, como o do trío de frauta, cello e piano formado por Laurent Blaiteau, Thomas Piel e Emmanuelle
Janisz e o do dúo de viola e piano de Tilmann Kircher e Zeynep Artun-Kircher. Mención especial merece
a presentación dunha nova agrupación integrada por músicos galegos que nace co obxectivo de difundir
a música contemporánea, prestando unha especial atención aos autores galegos actuais; con este
ensemble s21 que forman Carlos García Amigo, Jorge Montes, Vicente López e Julio Mourenza, e dirixe
artisticamente Paco Yáñez conmemoraremos o centenario dunha das figuras máis senlleiras da creación
musical do século XX, o francés Olivier Messiaen, cunha das súas obras emblemáticas, o Cuarteto para
a fin dos tempos. Pola súa banda, a sede da Fundación Caixa Galicia acollerá o concerto dedicado ás
suites para violoncello só de Johann Sebastian Bach a cargo de Plamen Velev. Este cellista de orixe
búlgara, e compostelán dende hai moitos anos, fundou e dirixe a Camerata Quiodi que nos aproximará
ao repertorio do Clasicismo a través de senllos concertos: un para piano de Mozart no que contaremos
cun pianista ben coñecido polo público lucense, Kennedy Moretti, e outro para violoncello de Haydn no
que o propio Plamen Velev desempeñará tamén as funcións de solista. Entre a achega galega ao festi-
val cómpre destacar tamén a habitual presenza do Coro da Universidade de Santiago e a Capela
Compostelana que, dirixidos por Miro Moreira, pecharán esta trixésimo sexta edición do Festival de
Música Cidade de Lugo o 4 de xuño.

O piano converteuse nas últimas dúas edicións, coa participación reputados solistas como Nicolai
Lugansky ou Paul Lewis, nunha das apostas máis firmes do festival. E este ano, no que contamos coa
colaboración da pianista británica Joanna MacGregor, non ía ser menos. Esta singular e polifacética artista
ofrecerá un programa moi especial, cunha primeira parte dedicada aos preludios e fugas pianísticos de
Bach e Shostakovich para, na segunda, propoñernos traspasar as fronteiras do que adoita ser un recital de
piano ao uso para deixarnos levar cos ritmos brasileiros de Jobim, Vinicius de Moraes ou Gismonti e ame-
ricanos de Gershwin. Este ano tamén iniciamos unha colaboración co Concurso de Piano de Ferrol pre-
sentando en Lugo ao gañador da edición 2006 deste concurso: o prometedor pianista de Estonia Mihkel
Poll tocará obras de Beethoven, Schubert, Ravel e Shostakovich.

Como cada ano, puxemos toda a nosa ilusión e dedicación para preparar esta programación dun festival
que agardamos sinceramente sexa do seu agrado e esperamos se animen a compartir connosco. Como
desexamos que compartan cos seus nenos os concertos en familia que este ano aumentan a súa oferta a
tres actividades que terán lugar á media tarde dos sábados. O “Corpus dos nenos” deste ano terá como
protagonista a Igor Stravinski a través dun espectáculo musical con monicreques arredor do seu ballet O
paxaro de lume e doutro espectáculo, esta vez musical e teatral, sobre a Historia do soldado. Un dos ele-
mentos fundamentais desta Historia do soldado é un instrumento, o violín, que será o protagonista do con-
certo no que Florian Vlashi nos descubrirá moitos aspectos da súa historia e os misterios da maxia do seu
son. Neles, nos nenos, está o futuro e merecen todas as nosas atencións.

JOSÉ VÍCTOR CAROU
Director Artístico

XXXVI Semana do Corpus
Festival de Música Cidade de Lugo

INAUGURACIÓN

CONCERTO 1

Bach:
A paixón segundo San Xoán
REAL FILHARMONÍA DE GALICIA
FRANS BRÜGGEN  director
NICO VAN DER MEEL tenor EVANXELISTA
ANDRÉ MORSCH  barítono XESÚS
MARTINA RÜPING  soprano
PATRICK VAN GOETHEM  contratenor
DONAT HAVAR  tenor
JOAN MARTÍN ROYO  barítono
CORO DE CÁMARA DO PALAU DE LA MÚSICA

Sábado 12 de abril de 2008
Igrexa de San Pedro. 20:30 h.

JOHANN SEBASTIAN BACH (1685-1750)
Johannes-Passion BWV 245 (A paixón segundo San Xoán)

Frans Brüggen
DIRECTOR

Considerado como un dos expertos máis importantes do mundo na interpretación da música dos séculos XVIII e XIX,
naceu en Amsterdam, onde estudou musicoloxía. Aos vinte e un anos gañou a praza de profesor no Conservatorio
Real da Haia e obtivo o posto de Erasmus Professor na Universidade de Harvard.

En 1981 fundou a Orquestra do Século XVIII, formada por sesenta membros de distintos países expertos en reper-
torio dos séculos XVIII e XIX e que tocan instrumentos históricos ou copias contemporáneas. Gravaron para Philips
Classics obras de Purcell, Bach, Rameau, Haydn, Mozart, Beethoven, Schubert e Mendelssohn. Moitas das súas pro-
ducións recibiron premios internacionais.

Traballou como director coa Orquestra do Concertgebouw, Orquestra do Século das Luces, Philharmonia de Londres,
Gewandhaus de Leipzig, Orquestra de Cámara Europea, Filharmónica de Israel, Filharmónica de Londres, Tonhalle de
Zúric, Orquestra de París e Orquestra de Cámara de Escocia. Destacan os seus éxitos co ciclo sinfónico de Beethoven
na edición de 2005 do Festival de Hong Kong e, en 2007, durante o Festival Mozart do Lincoln Center de Nova York.

Inaugurou a tempada 2006-2007 da Orchestra of the Age of Enlightenment cun programa centrado nas sinfonías de
Haydn. Ademais, o pasado ano 2007 púxose á fronte da Orquestra Mozart de Bologna, a Filharmónica de Múnic e a Nova
Filharmónica de Xapón. Futuros proxectos inclúen traballos xunto á Orquesta de Cámara Escocesa, a Filharmónica de
Róterdam ou a Orquestra Tonhalle de Zúric.

Actualmente continúa coas súas grandes xiras e gravacións coa Orquestra do Século XVIII.

Nico van der Meel
TENOR

Tras o seu paso pola facultade de Matemáticas da Universidade de Leiden, decidiu comezar a súa carreira de músico
profesional. Inicialmente, estudou dirección coral no conservatorio de Róterdam, pero a partir de 1982 estudou canto
con Margreet Honig. Concluíu os seus estudos coas mellores cualificacións en 1987, logo de asistir a clases con mes-
tres como Evelyn Lear, Ruud van der Meer, Robert Holl, Elly Ameling e Elisabeth Schwarzkopf, entre outros.
Ultimamente é frecuente a súa participación como profesor en cursos internacionais, como o de La Caixa.

O seu debut foi coa Orquestra do Concertgebouw na tempada 1987-88, anos nos que tamén gravou arias de tenor
da Paixón segundo San Xoán de Bach baixo a dirección de Sigiswald Kuijken. Entre 1989 e 1996 participou en dife-

rentes xiras e gravacións da Misa en si menor e, como Evanxelista, na Paixón segundo San Mateo e na Paixón segun-
do San Xoán de Bach coa Orquestra do Século XVIII e Frans Brüggen.

Aínda que é internacionalmente recoñecido polos seus papeis de Evanxelista nas paixóns de Bach, mantén un
amplo repertorio que inclúe músicas dos séculos XVI ata o XX. Actuou con directores como Nikolaus Harnoncourt,
John Elliot Gardiner, Gustav Leonhardt, Peter Schreier, Jan Willem de Vriend, Helmuth Rilling, Michel Corboz e Sir
Colin Davis.

No eido dos recitais, traballa de forma estreita co pianista Dido Keuning. Actuou nas principais salas de Holanda e
en cidades europeas como Barcelona ou París. As cancións de Hugo Wolf forman parte dos seus programas e das
súas gravacións.

Entre os seus principais papeis destacan Alfred de Fledermaus de Johann Strauss, Pedrillo no Rapto no Serrallo
de Mozart (dirixido por Christopher Hogwood), Don Ottavio en Don Giovanni de Mozart (Arnold Östman) ou Camacho
nas Vodas de Camacho de Mendelssohn con Anima Eterna e gravada por Channel Classics.

É membro de Camerata Trajectina, grupo especializado en música tradicional dos Países Baixos dende a Idade
Media ata o século XVII. Ademais dirixe o conxunto vocal William Byrd, coro fundado en 1981 e especializado en
música a cappella dos séculos XVI ao XX.

André Morsch
BARÍTONO

Naceu en Kassel (Alemaña) en 1975 e estudou no Conservatorio de Feldkirch (Austria) con Ralf Ernst. Licenciouse
con mención especial en 2000 e continuou a súa formación con Margreet Honig no Conservatorio de Ámsterdam. Aquí
recibiu unha bolsa en 2002 para os músicos novos máis salientables, estudos que tamén finalizou con mención espe-
cial en 2003.

Coa Nieuwe Opera Academie de Holanda e baixo a dirección artística de Alexander Oliver, interpretou o papel de
Leporello de Don Giovanni de Mozart baixo a dirección de Kenneth Montgomery, o Reloxo de L’enfant et les sortilèges
de Ravel dirixido por José Esandi e Fígaro de As vodas de Fígaro de Mozart con Jed Wentz. Licenciouse no programa
da Nieuwe Opera Academie con mención especial en xullo de 2002.

Entre os seus últimos compromisos salientan o papel de Adario de Les Indes galantes de Rameau na Ópera de Zúric,
Ping de Turandot de Puccini coa Nationale Reisopera de Holanda, Morales de Carmen de Bizet na Ópera de Lausana,
unha xira internacional con Les Arts Florissants baixo a dirección de W. Christie como parte de Le Jardin des Voix de
2005, Boris de Moskva, Cheremushki de Shostakovich na Ópera de Lión, Achillas de Giulio Cesare coa Ópera de
Stuttgart e Simanov de Wet Snow de Jan van de Putte coa Nationale Reisopera durante o Holland Festival, así como
outros papeis no Candide de Bernstein coa Filharmónica de Róterdam, as arias da Paixón segundo San Mateu de Bach
coa Residentie Orchestra de A Haia, Alexander’s Feast de Haendel coa Bochumer Symphoniker e o Elias de
Mendelssohn coa Orquestra de Cámara de Israel en Xerusalén e Tel Aviv.

Proximamente interpretará o papel de Michelotto Cibo de Die Gezeichneten de Schreker na Nederlandse Opera,
De Brétigny de Manon de Massenet coa Nationale Reisopera, Sid de La Fanciulla del West de Puccini nas matinees
de radio NPS no Concertgebouw de Ámsterdam, xiras con Les Arts Florissants baixo a dirección de Christie interpre-
tando o programa de Le Concert Spirituel, Xesús da Brockes Passion de Keiser con Les Talens Lyriques e Christophe
Rousset e o Réquiem de Brahms baixo a dirección de Peter Dijkstra.

Tamén participou en numerosas clases maxistrais sobre lied con Hartmut Höll, Rudolf Jansen, Graham Johnson,
Mark Tucker, Roger Vignoles, Konrad Richter e Udo Reineman, entre outros. En setembro de 2002 foi galardoado con
Premio Bernac da Académie Ravel de Saint-Jean-de-Luz.

Martina Rüping
SOPRANO

Acadou a fama interpretando arias de grandes óperas, lied e música litúrxica. Naceu en Halle e estudou con Ilse Hahn
na Academia de Música Carl Maria von Weber de Dresde. Posteriormente, comezou un intenso traballo xunto a
Elisabeth Schwarzkopf, unha cooperación que durou máis de dez anos.

Inicialmente, destacou polos seus papeis nos principais teatros de Alemaña (Stuttgart, Colonia, Deutsche Oper e
Komische Oper de Berlín, Múnic ou Karlsruhe). Máis tarde ampliou o seu repertorio interpretando, entre outros, o
papel de Ida de The Young Lord de Hans Werner Henze (Múnic).

Actuou en Los Angeles, Toulouse, Turín, Tokío, Múnic, Stuttgart, Berlín, Karlsruhe e Bayreuth baixo a batuta de
prestixiosos directores como Riccardo Muti, Kent Nagano, Philippe Herreweghe, Pierre Boulez, Bruno Weill, Edo de
Waart, Frans Brüggen, Alessandro de Marchi, Peter Schneider e Michael Schneider.

Está moi interesada na interpretación barroca e vinculada de forma especial co Festival Internacional Haendel de
Halle, onde xa cantou en diferentes producións (Atalanta de Serse, Achilla de Deidamia, Clomiri de Imeneo, Esilena de
Rodrigo e Iole de Hercules). Realizou un moi aplaudido debut na Scala con Carmina Burana de Orff baixo a dirección
de Riccardo Muti. Xunto á Radiokamerorkest, dirixida por Philippe Herreweghe, interpretou A Creación de Haydn en
Amsterdam, Estocolmo e Oslo. Tamén de Haydn cantou As sete últimas palabras de Xesucristo na cruz dirixida por
Frans Brüggen.

Dedícase ademais ao estudo da literatura do lied. A súa actuación dedicada a Alma Mahler, a máis fermosa rapaza
de Viena, feita en cooperación co Festival Gergiev en Rotterdam en 2005, espertou moito interese. En xuño de 2006
cantou Le troisième et dernier testament de Nicolas Obouhow no Concertgebouw de Amsterdam dirixido por Reinbert
de Leeuw.

Patrick van Goethem
CONTRATENOR

Este contratenor belga foi educado no campo do barroco por Paul Esswood, Julia Hamari e Andreas Scholl.
Actualmente, traballa como solista cos máis reputados directores como Peter Neumann (Collegium Cartusianum, na
gravación de Belshazzar de Haendel), Gustav Leonhardt e Jos Van Veldhoven (Nederlandse Bachvereniging), Hans-
Christoph Rademann (Dresdner Hofmusik), Reinhard Goebel (Musica Antiqua Köln), Helmuth Rilling (Bach Collegium
Stuttgart), Peter Kooij (Ensemble De Profundis), Frieder Bernius (Barockorchester Stuttgart), Edward Higginbottom
(New College Choir Oxford), Pierre Cao (Concerto Köln), Lars Ulrik Mortensen (Concerto Copenhagen), Enoch zu
Guttenberg (Orchester Klangverwaltung) e Martin Haselböck (Wiener Akademie).

En 2005 realizou o seu debut en América co American Bach Soloists (Jeffrey Thomas) interpretando o Magnificat e
o Oratorio de Pascua de Bach. En 2006 e 2007 gravou as cantatas de Buxtehude con Ton Koopman e a Orquestra
Barroca de Amsterdam. En marzo de 2007 cantou arias da Paixón segundo San Xoán de Bach no marco dunha xira
europea coa Orquestra do Século XVIII e Frans Brüggen.

Tamén en 2007 actuou en Xenebra nunha ópera dedicada a Andy Warhol, escrita polo francés Philippe Schoeller.
Outras citas en 2007 inclúen cantatas de Bach con Martin Haselböck (Wiener Akademie) durante o Festival Soli Deo
Gloria. En 2009 volverá cantar a Misa en si menor de Bach baixo a dirección de Frans Brüggen nunha gran xira euro-
pea coa Orquestra do Século XVIII.

Foi invitado polos principais festivais: Festival Van Vlaanderen, Oude Muziekfestival de Utrecht, Festival da Chaise-
Dieu, Festliche Tage Alter Musik Knechtsteden, Festival Haendel de Halle, Festival Haendel de Göttingen, Bachfest Leipzig,
Alte Musik Festival de Dresde, London Bach Festival, Musica Antiqua Brugge, Festival Rencontres Musicales de Vezélay,
Itinéraire Baroque, Festival Herrenchiemsee, Rheingau Musikfestival ou Festival Soli Deo Gloria Braunschweig.

É ademais fundador do Flanders Baroque Consort & Players.

Donat Havar
TENOR

Nado en Stuttgart en 1977, recibiu a súa primeira formación en canto da súa nai Elisabeth Havár e despois na Escola
Superior de Música da súa cidade natal, cos profesores Julia Hamari e Carl Davis, onde obtivo as mellores cualifica-
cións. Posteriormente, cursou estudos no Conservatorio Giuseppe Verdi de Milán.

Na Ópera Nacional de Berlín interpretou o papel de Melito baixo a dirección de René Jacobs na obra A Paciencia
de Sócrates de Telemann. En 2006 debutou na Scala de Milán co papel de Aceste en Ascanio en Alba de Mozart baixo
a dirección de Giovanni Antonini. No Concertgebow de Amsterdam interpretou a Ferrando en Cosí fan tutte e en Bonn
Soño dunha noite de verán de Britten. Tamén colaborou na Opéra National do Rhin, a Komische Oper Berlin, o
Theater Bremen e no Festival Rossini de Bad Wildbad. Coa Deutschen Kammerphilharmonie Bremen interpretou,
baixo a dirección de Frieder Bernius, a Duschmanta na ópera Sakontala de Franz Schubert que ademais foi gravada
en compacto. Coa SWR-Rundfunkorchester cantou o papel de Gardefeu en La Vie Parisienne de Offenbach.

En 2009 actuará no Festival de Aix en Provence, onde cantará a Tamino na Frauta Máxica de Mozart. Con René
Jacobs interpretará A creación de Haydn (Freiburger Barockorchester) e a Brockes-Passion de Telemann (Akademie
für Alte Musik Berlin) nunha gravación para Harmonia Mundi e nunha xira por Londres (Barbican Centre), Baden
(Festpielhaus), Salzburg, Freiburg (Konzerthaus), Frankfurt (Alte Oper), Magdeburg (Telemann Festtage), Colonia e
Berlín. Tamén estará no Konzerthaus de Berlín coa Konzerthausorchester baixo a dirección de Lothar Zagrosek inter-
prentando arias de Mozart.

Joan Martín Royo
BARÍTONO

Naceu en Barcelona e estudou composición, instrumentación, piano, violín e fagot no Conservatorio do Liceu. É tamén
licenciado en Historia da Arte pola Universidade de Barcelona. No que respecta ao canto, traballa desde 1989 baixo o
asesoramento de Mercè Punti, e ampliou coñecementos con Christa Ludwig, Lorraine Nubar, Elisabeth Söderström,
Bonaldo Giaiotti, Thomas Quasthoff, etc.

Foi premiado pola Sommerakademie de Salzburgo en 2002, e gañador do terceiro premio masculino do Concurso
Internacional Francisco Viñas en 2003. Cantou o Mesías (Teatro da Maestranza de Sevilla, Auditòrium de Palma), a
Paixón segundo San Mateo de Bach (Palau de la Música Catalana), a Paixón segundo San Xoán de Bach e Paixón
segundo San Marcos de Reinhard Keiser (Auditorio Nacional de Música de Madrid), misas luteranas de Bach
(Concertgebouw de Amsterdam), a Gran Misa en do maior de Leopold Mozart (Auditorio Baluarte de Pamplona), o
Réquiem de Fauré (Auditorio Manuel de Falla de Granada) e as estreas de Mariana en sombras e Contes, tirallon-
gues, jocs i colors de García Demestres e The revelation of Saint John de Schnyder (Auditori de Barcelona).

O seu repertorio operístico comprende algúns dos títulos máis relevantes da produción rossiniana: Lord Sidney de
Il viaggio a Reims (na Monnaie de Bruselas na reposición da célebre produción de Luca Ronconi), Don Profondo da
mesma ópera (Campoamor de Oviedo), Don Parmenione de L’occasione fa il ladro (Teatre Lliure de Barcelona),
Alidoro de La Cenerentola (Carlo Felice de Génova) e Macrobio en La pietra del paragone (Regio de Parma e Châtelet
de París).

Outros papeis destacados son Aeneas de Dido e Eneas de Purcell (Festival de Música Antiga de Barcelona),
Venus e Adonis de Blow (Festival d’Òpera de Butxaca de Barcelona), Polifemo de Aci, Galatea e Polifemo de Haendel
(Auditorio de Zaragoza),  Albert de Werther (Teatro Cuyás de Las Palmas), Lescaut de Manon de Massenet (Liceo de



FESTIVAL DE MÚSICA CIDADE DE LUGO 9

Barcelona), Fígaro en As vodas de Fígaro (Auditorio de Galicia), Papageno de A frauta máxica e Ned Keene en Peter
Grimes de Britten (Teatro Municipal de Santiago de Chile).

Foi dirixido por Marco Armiliato, Bertrand de Billy, Aldo Ceccato, Edmon Colomer, Alain Guingal, Louis Langrée, Jan
Latham-Koenig, Eduardo López-Banzo, Jesús López Cobos, Miquel Ortega, Víctor Pablo Pérez, Renato Palumbo,
Josep Pons, Antoni Ros-Marbà, Jean-Christophe Spinosi, David Stern, Tamas Vásáry, Sebastian Weigle, etc., con for-
macións como The Age of Enlightenment, Al Ayre Español, English Voices, Ensemble Matheus, Opera Fuoco ou a
Orquestra da Radio Húngara.

No campo do lied actuou en recital xunto a pianistas da talla de Dalton Baldwin, Helmut Deutsch, Pierre Réach,
Norman Shetler ou Roger Vignoles en España (Schubertiada de Barcelona), Reino Unido (Leighton House Museum de
Longres), Austria (Grosser Saal do Mozarteum de Salzburg), etc., interpretando ciclos como Die schöne Müllerin de
Schubert, An die ferne Geliebte de Beethoven, Italienisches Liederbuch de Wolf, Dichterliebe de Schumann, Chansons
de Don Quichotte de Ibert, Don Quichotte à Dulcinée e Cinq mélodies grecques de Ravel, Le Bestiaire e Chansons
gaillardes de Poulenc, Cancións negras de Montsalvatge... 

Entre os seus próximos proxectos destacan Alidoro en La Cenerentola e Fígaro en As vodas de Fígaro (Liceo de
Barcelona), Masetto en Don Giovanni (Opéra de Monte-Carlo), Paixón segundo San Mateo (Palais des Beaux Arts de
Bruselas e Auditorio Príncipe Felipe de Oviedo), Guglielmo en Così fan tutte (Palau de les Arts de Valencia), Marcello
en La Bohème (Komische Oper de Berlín), Rodomonte en Orlando paladino de Haydn (Het Concertgebouw
Amsterdam), Il re di Scozia en Ariodante (Oviedo) e Dandini en La Cenerentola (Nationale Reisopera Enschede).

As súas gravacións aparecidas máis recentemente inclúen La pietra del paragone en dvd (Naïve) e El giravolt de
maig de Toldrà (Harmonia Mundi). Na próxima tempada publicarase un compacto de lied xunto ao pianista Dalton
Baldwin con baladas de Schubert, Loewe e Wolf.

Real Filharmonía de Galicia 

Iniciou a súa actividade en 1996 no Auditorio de Galicia (Santiago de Compostela), onde presenta a súa tempada estable de
concertos, de outubro a xuño.

Aínda que ofrece no seu ciclo todo o repertorio sinfónico, destaca polas súas interpretacións do repertorio musical
clásico e de principios do romanticismo, propio do seu tamaño orquestral, e que se debe fundamentalmente ao labor
que desenvolveron os directores titulares cos que contou ata hoxe: Helmuth Rilling, que entre 1996 e 2000 traballou
partindo do repertorio sinfónico clásico austro-alemán, e Antoni Ros Marbà, que desde 2000 afondou nesa liña ade-
mais de incorporar á orquestra un repertorio internacional máis amplo que, de xeito singular, inclúe encargos a compo-
sitores galegos.

Outros directores teñen ou tiveron unha relación habitual coa orquestra. Ademais do mestre compostelán Maximino
Zumalave (director asociado) vinculado á Real Filharmonía desde o seu inicio e do director británico Paul Daniel que
desde 2007 é principal director invitado, tamén a dirixen outros directores: Frans Brüggen, Juanjo Mena ou Hansjorg
Schellenberger, entre outros. Con eles a orquestra estableceu, en cada momento, unha vinculación especial que con-
tribuíu a que sexa cada ano un instrumento máis sólido. Do mesmo xeito xunto á Real Filharmonía actuaron os mello-
res intérpretes, por exemplo Frank Peter Zimmermann ou Daniel Hope (violín), Natalia Gutman, Lluís Claret ou Enrico
Dindo (violoncello), Joaquín Achúcarro, Rudolf Buchbinder ou Eldar Nebolsin (piano) e cantantes como Teresa
Berganza, Thomas Quatshoff, Matthias Goerne e un longo etcétera.

Como actividade externa, a presenza nas cidades galegas así como no resto de España é de capital importancia, do
mesmo xeito que as xiras internacionais que realizou (Austria, Alemaña, Francia, Brasil, Arxentina e, especialmente,
Portugal). Paralelamente, potencia a súa actividade en Santiago, por unha banda co recentemente inaugurado ciclo de
música de cámara Música na Compañía en colaboración coa Universidade de Santiago de Compostela, e por outro cos
concertos didácticos que desde 1996 organiza co Auditorio e que posibilitan que cada ano ao redor de 7.000 escolares
galegos poidan achegarse á música sinfónica.

Estreitamente vinculada á Real Filharmonía e creada como complemento docente desta, a Escola de Altos Estudos
Musicais que xestiona o IGAEM forma cada ano corenta alumnos cos músicos da orquestra como profesores. Deste
xeito, os nosos mozos poden traballar con músicos de calidade internacional, e contan ademais coa posibilidade de
completar a súa formación tocando na orquestra cando, de xeito planificado, é adecuado incorporalos.

No que a gravacións se refire, presentou en disco sinfonías de Schubert e Mendelssohn, obras de Rodrigo e, en
data próxima, sacará á luz dúas gravacións: un compacto con obras de Mompou co selo norteamericano Warner
Music e outro dedicado a Falla coa editora suíza Claves.

Está xestionada administrativamente polo Consorcio de Santiago que, no marco dos seus programas de proxección
cultural da cidade, a financia a través dos seus fondos, procedentes das administracións do Estado, da Xunta de Galicia e
do Concello de Santiago. A actividade da Real Filharmonía no Auditorio de Galicia supón unha aposta común (en virtude
do acordo institucional entre a Concellaría de Cultura e o Consorcio de Santiago para a actividade da RFG) que se concre-
ta na tempada de concertos. Forma parte da Asociación Española de Orquestras Sinfónicas (AEOS).

Coro de cámara do Palau de la Música Catalana

Foi creado en 1990 polo Orfeó Català, baixo o patrocinio da Fundació Caixa Catalunya, co propósito de cultivar e
divulgar a música coral de cámara cunha dedicación rigorosa e profunda dos seus compoñentes. O seu repertorio
abrangue desde composicións do Renacemento ata obras dos nosos días. Unha mostra do seu particular interese
cara á música de autores nacionais foi a estrea de obras de J. Homs, J. Soler, X. Montsalvatge, L. Balsach, C. Santos,
J. L. Turina  e J. M. Sánchez Verdú.

Desde a súa creación realizou máis de setecentas audicións en diversas localidades de Cataluña, España, Europa,

América (EE.UU. e Guatemala) e Israel e participou nos festivais e ciclos de concertos máis importantes do noso país
e en numerosas producións de ópera, entre as que destacan as colaboracións co Liceo, o Festival Mozart da Coruña e
o Festival de Ópera de Tenerife, con máis de vinte títulos e as estreas das óperas O Quixote en Barcelona de José
Luis Turina e L’adéu de Lucrècia Bòrgia de Carles Santos.

Foi dirixido, ademais de polo seu titular Jordi Casas Bayer, por grandes mestres como Rinaldo Alessandrini, Yuri
Ahronovitch, Alexander Anissimov, Bertrand de Billy, Fabio Biondi, Frans Brüggen, Harry Chistophers, Arthur Fajen,
Lawrence Foster, Rumon Gamba, Chistopher Hogwood, Ernest Martínez-Izquierdo, Maris Jansons, Sigiswald Kuijken,
Adrian Leaper, Gustav Leonhardt, Jesús López-Cobos, Peter Maag, Neville Marriner, Salvador Mas, Gianandrea
Nosseda, Víctor Pablo Pérez, George Phelivanian, Josep Pons, Helmuth Rilling, Antoni Ros Marbà, Carles Santos,
Jordi Savall, Günther Theuring, Sebastián Weigle e Rudolf Werthen.

En 1994 foi galardoado co Premio Nacional de Música da Generalitat de Catalunya ao mellor intérprete de música
clásica. Gravou os seguintes discos: Canciones y villanescas espirituales de Guerrero (Harmonia Mundi), Jardín de
Hesperia (Geaster), Romancero gitano (Disc-Medi), Cristòfor Taltabull (Columna Música), El pessebre de Pau Casals
(Auvidis, en colaboración co Orfeó Català) e o Libro del destierro de José M. Sánchez Verdú (Harmonia Mundi, en
colaboración co Coro da Comunidade de Madrid). Gravou tamén varios dvd de producións realizadas no Teatro do
Liceo: D Q Don Quixote en Barcelona (Liceo), Lady Macbeth (Emi), Don Giovanni (Opus Arte) e Boris Goudunov
(TDK). Tamén realizou gravacións para Catalunya Ràdio, RNE-Radio 2, RTVE, ZDF, Televisió de Catalunya  e Canal
Plus.

O coro está patrocinado pola Fundació Caixa Catalunya.

Jordi Casas Bayer
DIRECTOR DO CORO

Cursou os seus primeiros estudos musicais na Escolanía de Montserrat e, posteriormente, completounos en
Barcelona, onde estudou Dereito e Filosofía. Traballou a dirección coral en Cataluña e no estranxeiro e profundou no
terreo da cultura vocal e da música renacentista. Instrutor internacional do movemento coral A Coeur Joie, foi profesor
de dirección coral en diversos cursos, tanto nacionais como internacionais (Lleida, Palma de Mallorca, Granada,
Segovia, Valladolid, Cáceres, Angers, Azè, Forrières, Riva di Garda, Bruxas).

Foi fundador da Coral Carmina e o seu director durante máis de quince anos, e tamén director durante dous cursos
do Coro de Radio Televisión Española. Entre 1988 e 1998 foi o director musical do Orfeó Català, do que segue a ser
director artístico. Á fronte destes conxuntos tivo ocasión de traballar gran variedade de repertorios e de colaborar cos
máis prestixiosos directores de orquestra.

Participou, como director, nos máis importantes festivais de Europa (España, Francia, Bélxica, Suíza, Gran
Bretaña, Alemaña, Hungría, Italia, Eslovenia e Austria) e en Israel, México, Cuba, Guatemala e California. En verán de
1997 foi o director do European Youth Choir, de Europa Cantat.

É fundador e director titular, desde setembro de 1990, do Cor de Cambra del Palau de la Música Catalana, tarefa
que combina desde setembro de 2000 coa dirección do Coro da Comunidade de Madrid e, entre novembro de 2004 e
xaneiro de 2008, do Coro do Teatro Real de Madrid.

CONCERT0 2

Undercastration: 
Tras os pasos de Francesco
Bernardi “il Senesino”
XAVIER SABATA contratenor
AARÓN ZAPICO  clavecín
JORDI PRAT I COLL dirección escénica

Mércores 16 de abrilde 2008
Círculo das Artes. 20:30

GEORG FRIEDRICH HAENDEL (1685-1759)
Rodelinda, regina de’ Longobardi HWV 19

“Vivi tiranno!” (¡Vive, tirano!), aria de Bertarido

NICOLA PORPORA (1686-1768)
Enea nel Lazio

“Lunge ben che dal monte” (Coma o afastado monte), aria de Enea

GEORG FRIEDRICH HAENDEL (1685-1759)
Radamisto HWV 12

“Cara sposa, amato bene” (Querida esposa, amado ben), aria de Radamisto

GEORG FRIEDRICH HAENDEL (1685-1759)
Orlando HWV 31

“Ah! Stigie larve... Già latra Cerbero... Vaghe pupille”, escena da loucura de Orlando
(Ah! sombras estixias… Xa ladra Cérbero… Fermosos ollos”)

FRANCESCO MARIA VERACINI (1690-1768)
Adriano in Siria

“Dal labbro che t’accende” (Dos labios que en ti acenden), aria de Adriano

FRANCESCO MARIA VERACINI (1690-1768)
Adriano in Siria

“Tutti nemici e rei” (Inimigos e culpables), aria de Adriano

GIOVANNI MARIA RUGGIERI (1689-1720)
Armida abbandonata

“Vinto son della mia fede” (Venceume a miña constancia)

JOHANN ADOLF HASSE (1699-1783)
Artaserses

“Pallido il sole” (Pálido sol)

Xavier Sabata  
CONTRATENOR

Naceu en Avià (Barcelona) en 1976. Obtivo a súa graduación en drama no Institut do Teatre de Barcelona. Tamén
estudou saxofón –obtivo a Mención de Honra– e canto histórico con Marta Almajano na ESMUC e lied con Hartmut
Höll e Mitsuko Shirai na Hochschule für Musik de Karlsruhe (Alemaña). 

Colabora habitualmente con Eduardo López Banzo e o seu grupo Al Ayre Español e con Jordi Savall e o seu con-
xunto La Capella Reial, Jean-Pierre Canhiac e Les Sacqueboutieres de Tolouse, Fabio Bonizzoni e La Risonanza,

Xavier Díaz e Laberintos Ingeniosos, Gabriel Garrido e Elyma, La Grand Chapelle, La Tempestad, Los Músicos de sv
Alteza, Nacional Symphomy Orchestra in Washington e moi especialmente con Forma Antiqva. Xunto ao clavecinista
Kenneth Weiss realizou diversos recitais en Francia e foron invitados polo Festival de Innsbruck que dirixe René
Jacobs.

Debutou operisticamente da man de William Christie con L’incoronazione di Poppea de Monteverdi na Ópera de
Lyon. Foi seleccionado para participar como solista no proxecto Le jardins des voix dirixido por William Christie con
Les Arts Florissants. No Festival de Aix en Provence participou en diferentes producións operísticas como Dido e
Eneas de Purcell ou o espectáculo de creación sobre Monteverdi titulado Madrigaux.

No terreo da ópera os seus próximos compromisos son no Teatro dos Campos Elíseos de París con Il St. Alessio
de Stefano Landi, e nas tempadas de Luxemburgo, Nancy, Caen, Xenebra e unha posterior xira mundial en versión de
concerto baixo a dirección de William Christie e Les Arts Florissants. Así mesmo, participará na produción do Orfeo de
Monteverdi no Teatro Real de Madrid e, en 2009, debutará no Liceo de Barcelona. Gravou para Virgin Classics,
Harmonia Mundi e TVC Disc.

Aarón Zapico
CLAVECÍN

Naceu en Langreo (Asturias) en 1978. Obtivo o título superior de piano coas mellores cualificacións no Conservatorio
Superior de Música de Oviedo. Estuda clavecín no Real Conservatorio de A Haia baixo a dirección de Jacques Ogg,
concedéronlle bolsas diferentes institucións. Finaliza o seu diploma superior neste centro coa felicitación unánime do
tribunal.

En 1999 funda, xunto aos seus irmáns Pablo e Daniel, o ensemble Forma Antiqva, con quen actúa nos festivais de
maior prestixio nacional e en Bolivia, Brasil, Singapur, Australia e Italia. Con esta formación  gravou os discos Bizarro!!,
insólito estupor e un monográfico coa soprano María Espada dedicado a Domenico Scarlatti no selo Arsis.

Ademais dos seus concertos a solo, colabora como solista e continuísta en diferentes orquestras sinfónicas, barro-
cas e grupos de cámara, baixo a dirección de Frans Brüggen, Emilio Moreno ou Fahmi Alqhai.

Foi profesor de interpretación histórica de música antiga no Conservatorio Superior de Música de Oviedo,  profesor
de clavecín e continuo no conservatorios profesional e superior de música de Murcia, e profesor colaborador dos cur-
sos de música antiga de Aracena, Xixón, Universidade de Salamanca, Universidade de Estremadura e Daroca. Gravou
para Arsis, RNE, Catalunya Música, France Musique, Australian Broadcasting e TVE.

Jordi Prat i Coll  
DIRECCIÓN ESCÉNICA

É licenciado en comunicación audiovisual pola UPF (1998) e en dirección escénica e dramaturxia polo Institut del
Teatre de Barcelona (2002). Director, dramaturgo e guionista, combina a dedicación creativa no teatro co medio audio-
visual e a pedagoxía.

Como dramaturgo, escribiu Carrer Hospital amb Sant Jeroni (Premio Recull 2000), Melodama (2001), Nyac-Nyam!
(2001) e Obra vista (2005). Tamén traduciu ao catalán Eva Perón de Copi, Lluny e Una Còpia de Caryl Churchill e Tres
Dones de Sylvia Plath. 

Como director dirixiu os espectáculos Melodama para a compañía La Fanfarra (Sitges Teatre Internacional, 2001),
El Público de Federico García Lorca (Institut del Teatre, 2002), Lluny (STI, 2003), Eva Perón (Teatre Lliure, 2004),
Toreig de saló (Espai Lliure, 2004), Obra vista (Sala Beckett, 2005), Senzillament, coses de l’Ovidi (SAT, 2006),
Ofegades (Teatre de Ponent, 2006), Una Còpia (Teatre Lliure, 2007) e Sonets (La Planeta, 2007).  Foi axudante de
dirección de Lluís Pasqual nos espectáculos Edipo XXI e Mariana Pineda de Sara Baras (2002).

Como pedagogo impartiu clases na ESMUC (Escola Superior de Música de Cataluña), onde dirixiu (2005) no
Teatro Fabià Puigserver as óperas de Haydn Lo Speziale e La Canterina, e en Eolia, onde dirixiu (2006) Hybris, la fi
d’Atenes de Pablo Ley. Tamén traballa como guionista no concurso Saber e gañar de La 2 de TVE.

CONCERTO 3

O século XX: centenario Olivier Messiaen

O Cuarteto para a fin dos
tempos
ensemble s21
JORGE MONTES  violín
CARLOS GARCÍA AMIGO  violoncello
VICENTE LÓPEZ  clarinete
JULIO MOURENZA piano
PACO YÁÑEZ  director artístico e presentación
CARLOS ÁLVAREZ-OSSORIO  narrador

Luns 21 de abril de 2008
Conservatorio Profesional de Música. 20:30 h.

PARTE I

ANTON WEBERN (1883-1945)
Drei kleine Stücke für Violoncello und Klavier op 11 (1914)
(Tres pequenas pezas para violoncello e piano)

I Mässige (Moderado)
II Sehr bewegt (Moi animado)
III Äusserst ruhig (Extremadamente tranquilo)

LUCIANO BERIO (1925-2003)
Sequenza IXa para clarinete (1980) 

CANCO LÓPEZ (n. 1964)
Añoram I, para violín só (2001)

PARTE II

OLIVIER MESSIAEN (1908-1992)
Quatuor pour la fin du temps (1941) (Cuarteto para a fin dos tempos)

I Liturgie de cristal (Liturxia de cristal)
II Vocalise, pour l’ange qui annonce la fin du temps 

(Vocalise, para o anxo que anuncia a fin dos tempos)
III Abîme des oiseaux (Abismo dos paxaros)
IV Intermède (Intermedio)
V Losange à l’éternité de Jésus (Loubanza á eternidade de Xesús)
VI Danse de la fureur, pour les sept trompettes (Danza do furor para as sete trompetas)
VII Fouillis d’arcs-en-ciel, pour l’ange qui annonce la fin du temps 

(Confusión de arco iris, para o anxo que anuncia a fin dos tempos)
VIII Louange á l’immortalité de Jésus (Loubanza á inmortalidade de Xesús)

ensemble s21
JORGE MONTES violín
CARLOS GARCÍA AMIGO violoncello
VICENTE LÓPEZ clarinete
JULIO MOURENZA piano
PACO YÁÑEZ dirección artística

ensemble s21

Fundado en novembro do 2007, o ensemble s21 é unha agrupación musical que ten como obxectivo fundamental a
difusión da música contemporánea e actual, non obviando as relacións destas coas diversas estéticas que foron con-
formando as linguaxes históricas que hoxe herdamos no presente.

De conformación variable e flexible, entre a interpretación solista e o cuarteto, o ensemble s21 pretende explorar
as distintas formacións instrumentais ás que dá cabida, así como colaborar activamente con outros músicos para
abranguer a maior cantidade de obras posibles do devandito repertorio. Asemade, ten como un dos seus principios
fundamentais a colaboración activa cos compositores do presente, e neste sentido cómpre destacar o ciclo correspon-
dencia(s) 2008, que durante este ano deparará unha serie de composicións dedicadas ao noso conxunto por parte de
compositores senlleiros como Cristóbal Halffter, José María Sánchez-Verdú, Emmanuel Nunes, Manuel Rodeiro ou
Canco López, entre outros. O dito ciclo propón un diálogo entre fotografía, poesía e música, como vía de experimenta-
ción global e interdisciplinar do fenómeno artístico; vieiro que o ensemble s21 está a percorrer tamén en relación con
actores teatrais, pintores e artistas plásticos, así como nun futuro próximo coa danza, a videocreación e toda sorte de
linguaxes artísticas relacionables coa música.

Outro dos sinais de identidade do ensemble s21 é a súa atención á creación musical galega de vangarda, á que
pretende dar cabida nos seus programas, xa sexa a través do repertorio composto nas últimas décadas ou das diver-
sas estreas mundiais que poidan xurdir inspiradas nesta formación. Deste xeito, creadores como Jorge Berdullas del
Río, Canco López, Enrique X. Macías ou Manuel Rodeiro formarán parte dun panorama que pretende combinar unha
mirada atenta tanto á escena galega como á española e mais á internacional.

Conscientes da responsabilidade social e histórica dun conxunto de música contemporánea que exporá, en moitos
casos, numerosas obras por primeira vez aos seus auditorios, o ensemble s21 ten proxectada unha serie de ensaios
abertos e actividades de formación en colaboración con escolas e conservatorios, para o mellor coñecemento e difu-
sión da música actual, así como a presentación e explicación destas obras xa nos propios concertos. Nesta mesma
liña, pretende levar a cabo unha serie de gravacións en compacto e dvd do repertorio de música contemporánea gale-
ga non dispoñible neste formato, tentando cubrir así as carencias históricas da música da nosa nación en canto á difu-
sión da súa produción musical.

Todo este ideario e proxecto de traballo desenvólvese de forma autónoma, como foro de decisión e xestión demo-
crática por parte dos seus membros, mais en estreita colaboración cos festivais e centros culturais de Galicia; algo que
levará xa no seu primeiro ano de existencia ao ensemble s21 a festivais como o Via Stellae ou o Cidade de Lugo, así
como a centros de arte contemporánea como o CGAC de Compostela, o MARCO de Vigo ou o Museo de Belas Artes
da Coruña. Nun futuro próximo, o ensemble s21 ten programada a súa participación en diversos festivais, encontros e
cursos dentro e fóra de Galicia.

Jorge Montes
VIOLÍN

Naceu na Coruña en 1982 e realizou os seus estudos musicais no Conservatorio Superior desta cidade, no que aca-
dou o título de profesor superior de violín coas máximas cualificacións e o Premio Extraordinario Fin de Grao. Desde
1998 estudou violín co profesor Rubén Gimeno. No ano 2000 viaxou a Goteborg (Suecia) para recibir clases de Milan
Vitek e desde o 2001 estuda na Hogeschool voor de Kunsten Utrecht (Holanda), onde se diplomou en maio de 2005,
cunha bolsa da Deputación da Coruña baixo a titoría da prestixiosa profesora Keiko Wataya. No verán dese mesmo
ano a Accademia Musicale Chigiana concedeulle unha bolsa para formarse co mestre Giuliano Carmignola en Siena
(Italia). Recibiu tamén clases de C. A. Linale, Gordan Nikolitch, Michael Gilbert, Yoko Takebe, Alexander Kerr, Laurent
Quenelle, Olga Vilkomirskaia, N. Chumachenco e L. Perry, entre outros. 

Como solista ofreceu recitais en Holanda e España, destacando os ofrecidos nos auditorios da Fundación Barrié e
da Fundación Caixa Galicia no 2002. Tamén colaborou como solista coa Orquestra de Novos da Sinfónica de Galicia
ofrecendo concertos no Pazo da Ópera da Coruña e no Auditorio de Galicia de Santiago baixo a batuta de Rubén
Gimeno. 

Complementando a súa formación, estudou música de cámara cos profesores Charles-André Linale e Kyoko
Hashimoto no conservatorio de Utrecht. Ofreceu concertos en Holanda coa pianista Aki Saijo e a violoncellista N.
Padrós e en España con numerosas agrupacións, entre os que destacan os realizados no auditorio do Museo de
Belas Artes ou no Teatro Rosalía da Coruña dentro da programación da Sociedade Filharmónica. En xuño do 2005 e
do 2006 participou no prestixioso Festival de Música de Cámara MMCK en Kazusa (Xapón). Colaborou en varias oca-
sións co Grupo Instrumental Século XX que dirixe o violinista Florian Vlashi. Tamén cómpre destacar a estrea e a gra-
vación para RNE en agosto do 2001 da obra Alisios do compositor Eneko Vadillo. 

Desenvolveu, asemade, un intenso labor orquestral, concretada en concertos nas principais salas nacionais, euro-
peas, sudamericanas e xaponesas como membro da OJSG (Orquestra de Novos da Sinfónica de Galicia) desde o ano
1998 e coa JONDE (Joven Orquesta Nacional de España) desde o 2000. A partir dese mesmo ano colaborou durante
varias tempadas coa Sinfónica de Galicia, coa que participou na gravación de varios compactos e nunha xira por
Sudamérica con concertos en Chile, Arxentina, Brasil e Uruguai no 2007. Tamén colaborou coa Real Filharmonía de
Galicia, a Kandinsky Kamerorkest holandesa (como concertino) e coa Symfonieorkest van de HKU. Desde o 2007
colabora como violinista, tocando instrumentos de época, co grupo de música antiga Ars Combinatoria.

Desde 2007 é profesor por oposición do Conservatorio da Coruña, e en novembro deste mesmo ano entra a for-
mar parte, como membro fundador, do ensemble s21.

Carlos García Amigo
VIOLONCELLO

Naceu na Coruña en 1973 e comezou nesa cidade os seus estudos musicais co seu pai, e de violoncello cos profeso-
res Ignacio Alonso e Lito Iglesias. Posteriormente, estudou con Dalibor Sebêstik en Santiago de Compostela.

Foi membro da Xoven Orquestra de Galicia e In Itinere (Grupo de Cámara da USC, Universidade de Santiago de
Compostela) baixo a dirección de Carlos Villanueva, co que chegou a gravar tres compactos. Foi tamén alumno da
Escola de Práctica Orquestral da Sinfónica de Galicia e recibiu clases privadas de David Ethève, primeiro violoncello
desta orquestra. Asistiu como alumno aos talleres musicais do Taller Instrumental do CGAC (Centro Galego de Arte
Contemporánea). 

No 1996 foi invitado como solista no Concerto de Novos Intérpretes da OSG baixo a dirección de James Ross, e
seguidamente trasladouse a Holanda para ampliar estudos no Koninklijk Conservatorium da Haia cos profesores
Gregor Horsch (violoncello principal da Koninklijk Concertgebouworkest de Amsterdam) e Monique Bartels. En 1999 foi
membro da Schelswig-Holstein Musik Festival Orchester coa que actuou baixo a dirección, entre outros, de Pascal
Rophé, Christoph Eschenbach, Mstislav Rostropovich e Vladimir Spivakov. 

Traballou a música de cámara con Kees Hulsmann, Anja Lechner e Monique Deschaussées, entre outros, e a inter-
pretación histórica no violoncello con Antoine Ladrette no marco dos cursos de música antiga Cánticos, Cantigas e
Cantos organizados pola USC. Participou en clases maxistrais impartidas por Jaap ter Linden, Lluis Claret, Francis
Gouton, Jean Decross, etc. Foi bolseiro da Deputación da Coruña, a Fundación Caixa Galicia e a Fundación Pedro
Barrié de la Maza, esta última bolsa en calidade de gañador do seu II Ciclo de Novos Intérpretes. 

Foi convidado no 2000 pola Banda Municipal da Coruña para interpretar o Concerto para cello e ventos de
Jacques Ibert e no 2001, en calidade de solista, para participar no concerto extraordinario dos Ciclos de Novos
Intérpretes da Fundación Barrié no que interpretou o Triple Concerto de Beethoven xunto á OSG. 

Desde o 2001 é membro da Real Filharmonía de Galicia e no 2005 fundou Chelicia, Grupo de Violoncellos de
Compostela, co que actuou en festivais como o Via Stellae e o ciclo de cámara organizado pola USC Música na
Compañía. Tamén é membro do Trío Artabria, co que ten actuado en diversas cidades e vilas de Holanda, Galicia e
Cataluña, e de Ars Combinatoria, co que actuou entre outros no ciclo das cantatas de Bach que se celebra en diferen-
tes igrexas de Madrid e no Festival Artes no Camiño.

No 2006 o Consello da Cultura Galega convidouno para participar na conferencia concerto sobre a figura de Xosé
Arriola na que interpretou a súa Pequena serenata para violoncello e piano. No 2007 protagonizou a estrea española
do Trío Guernica do compositor galego establecido en Nova York Octavio Vázquez no marco do Festival Via Stellae,
na estrea de Eterno, elexía para violoncello e piano de Juan Durán, e a Fundación Barrié convidouno a tocar nos con-
certos conmemorativos do seu 40º aniversario. 

A súa experiencia docente abrangue colaboracións coa Orquestra de Novos da Sinfónica de Galicia, a Orquestra
Presjovem Cidade de Lucena, Escola de Altos Estudos Musicais (música de cámara) e, actualmente, a NOGA (Nova
Orquestra Galega das Artes) no marco do Festival Artes no Camiño (Lugo). 

No eido da música contemporánea, traballou en Holanda e Alemaña en concertos e cursos con destacados compo-
sitores como Karlheinz Stockhausen ou György Kurtág e con directores especializados neste repertorio como Reinbert
de Leeuw ou Ed Spanjaard. É membro fundador do ensemble s21 desde novembro de 2007. 

Vicente López Puig
CLARINETE

Naceu en Valencia en 1969, e comezou os seus estudos musicais no Conservatorio Superior de Música desta
cidade, no que se diplomou en clarinete coa cualificación de matrícula de honra e no que estudou, asemade, entre
outras materias, piano e harmonía. Cunha bolsa do Ministerio de Cultura estuda no prestixioso Conservatorio
Nacional de Música de París co profesor e ex solista da Ópera de París Guy Deplus. Asistiu a numerosos cursos
internacionais con clarinetistas como Karl Leister, Walter Boeykens e Anthony Pay. Posteriormente, estudou no
Real Conservatorio Superior de Música de Madrid co profesor e ex solista da Orquestra Nacional de España José
Vicente Peñarrocha, obtendo as máis altas cualificacións e o premio extraordinario fin de carreira. Como perfeccio-
namento, acadou coas máis altas cualificacións o Diploma de Concertista (Konzertreifeprüfung) na Hochshule des
Sarlandes für Musik und Theater de Saarbrücken (Alemaña) co prestixioso profesor, solista e destacado intérprete
de música contemporánea Eduard Brunner. 

Foi galardoado en diferentes concursos internacionais como no VI Concurso Internacional de Clarinete Cidade de
Dos Hermanas (Sevilla) ou no Concurso Internacional Karl Maria Von Weber (Múnic). Foi membro integrante da
European Community Youth Orchestra (fundada polo prestixioso director Claudio Abbado) coa que durante catro anos
realizou xiras por todo o mundo. Actuou con directores sobranceiros como Claudio Abbado, Bernard Haitink, Kurt
Sanderling, Vladimir Ashkenazy ou Leonard Slatkin en salas como a Philharmonie de Berlín, a Musikvereinsaal de
Viena ou o Royal Albert Hall de Londres. 

Participou no Encontro de Música de Santander e realizou concertos por toda Cantabria compartindo escenario con
solistas tan destacados como o óboe H. Schellenberger, o trompa M. Vlatkovic, o clarinetista E. Brunner, etc. No 1989
conseguiu a praza de profesor numerario de clarinete –número un da oposición– e desenvolveu a súa actividade no
Real Conservatorio Superior de Música de Madrid, Conservatorio Profesional Arturo Soria de Madrid e no
Conservatorio de Santiago de Compostela. 

Desde a súa fundación no 1996 é clarinete coprincipal da Real Filharmonía de Galicia cuxo director titular é na
actualidade o mestre Antoni Ros Marbá. Tamén colaborou con orquestras como a Sinfónica de Madrid, a Orquestra

Ciutat de Barcelona, a Orquestra de Cámara Raíña Sofía, etc, e realizou numerosos concertos en España e no estran-
xeiro, tanto como solista como compoñente de grupos de cámara, que obtiveron gran valoración por parte de crítica e
público. 

Cómpre destacar na súa traxectoria interpretativa unha especial dedicación á música contemporánea e actual,
dedicación potenciada polo mestre Eduard Brunner, un dos clarinetistas líderes no desenvolvemento da exploración
dos recursos técnicos, sonoros e expresivos do clarinete cuxas ensinanzas son recoñecibles tanto no repertorio como
no estilo de Vicente López. É membro fundador do ensemble s21 desde novembro de 2007.

Julio Mourenza
PIANO

Naceu na Coruña en 1969, e realizou os seus estudos musicais, polos que lle conceden a matrícula de honra e o pre-
mio extraordinario de fin de carreira, no Conservatorio Superior de Música desta cidade. Entre os anos 1991 e 1995
ampliou a súa formación na Musik Akademie der Stadt Basel (Basilea, Suíza) onde obtivo o Diploma de Concerto
(KonzertreifeDiplom) tras estudar cos profesores Laszlo Gyimesi (piano), Gerard Wyss (música de cámara), Albert
Guttmann (acompañamento) e Rolf Möser (clavicordio e fortepiano). Posteriormente, ingresou na Academia Franz Liszt
de Budapest para realizar estudos de posgrao co profesor Kornel Zempleni durante o curso 1995-96. Con anterioridade,
en 1994 e 1995, recibiu unha bolsa da Deputación da Coruña para a ampliación dos seus estudos. Continuou a súa for-
mación pianística asistindo como alumno activo aos Cursos da Aula de Música da Universidade de Alcalá de Henares
cos prestixiosos pianistas Ferenc Rados, Charles Rosen e Paul Badura-Skoda, e participou nos cursos de verán de
Hochschule für Musik Wien (Viena) como alumno do profesor Rudolph Kehrer. Entre 2002 e 2004 realizou o I Máster en
Interpretación Pianística organizado pola Universidade da Coruña que impartiu o profesor Albert Jiménez Attenelle e no
que obtivo as máximas cualificacións. Dentro deste máster asiste aos cursos de Edson Elías, Almudena Cano, Benet
Casablancas, etc. Foi premiado no Concurso Galego de Novos Intérpretes.

Como concertista actuou en prestixiosas salas galegas como o Auditorio de Galicia en Santiago de Compostela e a
Fundación Barrié e a Fundación Caixa Galicia na Coruña, así como noutras cidades de España, Suíza, Holanda e
Hungría. Como solista con orquestra destaca a súa frutífera colaboración coa Real Filharmonía de Galicia, baixo a
dirección de Maximino Zumalave, interpretando o Concerto para piano e orquestra en do maior K 467 de Mozart.
Interveu como pianista na interpretación de Teresa Berganza das Cancións Xacobeas de Antón García Abril no
Auditorio Nacional de Música de Madrid. Realizou outras colaboracións e estreas con membros da Sinfónica de Galicia
baixo a dirección de José Luis Temes e coa Orquestra de Cámara Galega baixo a dirección de Rogelio Groba Otero. 

O seu interese pola música contemporánea e actual lévao a incluír no seu repertorio obras de compositores como
György Ligeti, Karlheinz Stockhausen, John Cage ou Xavier Montsalvatge. Realizou a estrea absoluta e a gravación da
Sonata para violoncello e piano Diálogos de Rogelio Groba y Groba (Real Academia de Belas Artes da Coruña, maio
2004), a estrea da obra pianística de Xosé Arriola por encargo do Consello da Cultura Galega (Santiago de
Compostela, febreiro 2006) e realizou as estreas da obra para piano do compositor Rubén Someso (Forum
Metropolitano da Coruña, abril 2006) e de Eterno, elexía para violoncello e piano de Juan Durán (Paraninfo da
Universidade da Coruña, novembro 2007). 

Na actualidade e desde 1996 é profesor numerario de piano do Conservatorio Superior de Música da Coruña.
Impartiu cursos de interpretación pianística no Conservatorio de Ferrol (abril 2006) e compaxina o seu labor docente
cos seus recitais como solista e músico de cámara. Entre os músicos aos que acompañou figuran a violoncellista Sol
Gabetta, o guitarrista Ramón Carnota, o ensemble de vento Mladí e a cantante Beate Westerkamp. Na actualidade
forma dúo coa violoncellista Clara Groba. É membro fundador do ensemble s21 desde novembro de 2007.

Paco Yáñez
DIRECTOR ARTÍSTICO

Naceu en Santiago de Compostela en 1974. Tras licenciarse na Universidade de Santiago de Compostela en
Pedagoxía co número un da súa promoción e obtendo o Premio Extraordinario Fin de Carreira da Comunidade
Autónoma de Galicia e unha Mención Especial no concurso Estatal de Premios Fin de Carreira, comeza a súa activi-
dade profesional como docente –aprobando a oposición co número un do seu tribunal–, dedicación que continúa na
actualidade. Obtivo o Diploma de Estudos Avanzados en Didáctica e Organización Escolar, despois de ser bolseiro do
devandito departamento, e posteriormente continuou o seu doutoramento en Didáctica e Organización Escolar.
Formou parte de diversos equipos de investigación sobre estudos educativos, e participou na organización de xorna-
das e cursos sobre pedagoxía, didáctica e innovación educativa. No eido da educación ten publicado numerosos arti-
gos sobre innovación educativa, educación ambiental e formación integral no marco de proxectos interdisciplinares, en
actas, libros e revistas especializadas de distintos países. Tamén realizou comunicacións e relatorios sobre estes
temas en congresos de educación desenvolvidos en España, Estados Unidos e Perú. Pola realización destas investi-
gacións e publicacións recibiu importantes premios do Ministerio de Educación e do ICONA. 

Xunto á súa intensa dedicación ao mundo da educación, desenvolve unha ampla actividade cultural e creativa,
especialmente nos terreos da literatura, a fotografía, a música e a intersección de diversas linguaxes artísticas, poñen-
do en marcha proxectos como Correspondencia(s), que durante o ano 2008 potenciará o diálogo entre distintos crea-
dores de diversos países e linguaxes artísticas a partir das súas fotografías e textos poéticos. 

No eido da literatura, escribiu diversos relatos breves en galego e textos poéticos en galego e castelán entre os
que destaca a súa primeira novela, de próxima publicación, ...distancias... (2005-07), obra na que se entrecruzan a
novela, o ensaio e o diario como vías de estudo en diversos aspectos autobiográficos, así como relacionados coa arte

e coa cultura europea contemporáneas. É esta unha novela na que a música, os compositores do presente e as súas
obras son un protagonista máis dun texto construído ao xeito dun gran palimpsesto intersectivo de múltiples resonan-
cias. 

Como fotógrafo recibiu diversos recoñecementos, entre os que destaca un segundo premio no concurso fotográfico
do Festival Internacional de Curtametraxes Curtocircuíto do 2006. As súas obras foron expostas, formando parte de
coleccións públicas e privadas, en países como Alemaña, España, Francia ou Portugal. A súa fotografía caracterízase
por unha marcada poética, non exenta de abundante crítica sociopolítica, así como por unha abstracción de inspira-
ción informalista e filosófica, na cal a música é un elemento de diálogo constante para a imaxe, xa desde os seus pro-
pios títulos, a miúdo tomados do repertorio contemporáneo, ou pola súa configuración estrutural. 

No eido da música, cursou estudos de violín e canto nos seus anos de estudante, e en 2003 incorporouse como
crítico especializado en música contemporánea ao diario internacional de música clásica mundoclasico.com, no que
continúa colaborando de forma constante na actualidade. No citado diario publica artigos, reportaxes, entrevistas,
recensións de concertos e críticas discográficas sobre as diversas estéticas e tendencias da música actual.
Asemade, ten publicado artigos sobre música e cine. Os seus traballos sobre música contemporánea foron traduci-
dos a diversos idiomas e publicados en medios de países como Portugal, Estados Unidos ou Albania. Na actualida-
de, Paco Yáñez é o correspondente de mundoclasico.com na Casa da Música de Porto (Portugal) e é tamén colabo-
rador e crítico musical de gustav-mahler.es. Escribiu unha biografía aínda inédita sobre Gustav Mahler con
comentario das súas obras en galego e prólogo de Suso de Toro. Así mesmo, escribe notas para programas de con-
certos e festivais de música clásica, especializándose no repertorio contemporáneo, foi convidado a presentar con-
certos deste repertorio, e escribiu tamén notas para compactos de música clásica. Na actualidade, mantén un estrei-
to contacto con compositores como Helmut Lachenmann, Emmanuel Nunes ou José María Sánchez-Verdú para o
desenvolvemento de diversos proxectos artísticos centrados na música actual, e o seu diálogo con outras linguaxes
expresivas. É membro fundador e director artístico do ensemble s21 desde novembro de 2007.

Carlos Álvarez-Ossorio
NARRADOR

Nado en Sevilla en 1973, é director, actor e autor teatral e audiovisual. Licenciado en Comunicación Audiovisual pola
Facultade de Ciencias da Información da Universidade de Sevilla, estudou tamén na Escola de Dirección Escénica do
Instituto Andaluz do Teatro, e formou parte do Centro de Investigación Teatral Territorio Novos Tempos (TNT) de
Sevilla. Traballou, entre outros, con mestres do Odin Teatret, do Berliner Ensemble, da Escola Biomecánica Rusa, da
London Academy of Performing Arts e do Toneelgroep Amsterdam.

Foi director artístico e técnico da Feira de teatro de rúa LaTeatral (Sevilla) nas súas dúas primeiras edicións, direc-
tor invitado ao encontro europeo Connaître, produire, jouer le jeune théâtre européen organizado en Francia polo
Centro Europeo para Novos Directores (dentro da Convención Teatral Europea) e participante na XIII Sesión
Internacional da ISTA (International School of Theatre Atropology). Ademais, escribiu artigos e impartiu talleres, cursos
e conferencias sobre as artes escénicas.

En 1996 fundou a compañía Cámara Negra, da que é director, e coa que montou textos de Shakespeare, Chejov,
O’Neill, Müller e Koltés cos que obtivo diversos premios, como o Premio José Luis Alonso da ADE (Asociación de
Directores de Escena de España) 2006 para novos directores e o Premio MAX 2007 ao mellor autor en galego, ambos
por A casa do pai, o Telón Chivas 2004 ao mellor autor veterano por Apuntamentos para un Hamlet e o de mellor actor
na IX Mostra de Teatre de Barcelona 2004 por Hamletmaschine. Ademais de coa súa compañía, traballou como direc-
tor, entre outros, co Centro Andaluz de Teatro, coa Convención Teatral Europea e con diversos grupos alternativos. É
membro da ADE (Asociación de Directores de Escena de España). As súas montaxes viaxaron por toda España,
Cuba, Grecia, Alemaña, Malta, etc.

CONCERTO 4

O piano, formas e inspiración
JOANNA MACGREGOR  piano

Xoves 24 de abril de 2008
Conservatorio Profesional de Música. 20:30 h.

PARTE I

JOHANN SEBASTIAN BACH (1685-1750)
Preludio e fuga nº 1 en do maior BWV 846 (de O clave ben temperado, libro I)

DIMITRI SHOSTAKOVICH (1906-1975)
Preludio e fuga nº 1 en do maior

JOHANN SEBASTIAN BACH (1685-1750)
Preludio e fuga nº 2 en do menor BWV 847 (de O clave ben temperado, libro I)

DIMITRI SHOSTAKOVICH (1906-1975)
Preludio e fuga nº 19 en mi bemol maior

JOHANN SEBASTIAN BACH (1685-1750)
Preludio e fuga nº 8 en mi bemol menor BWV 853 (de O clave ben temperado, libro I)

DIMITRI SHOSTAKOVICH (1906-1975)
Preludio e fuga nº 15 en re bemol maior

JOHANN SEBASTIAN BACH (1685-1750)
Preludio e fuga nº 15 en sol maior BWV 860 (de O clave ben temperado, libro I)

DIMITRI SHOSTAKOVICH (1906-1975)
Preludio e fuga nº 5 en re maior

DIMITRI SHOSTAKOVICH (1906-1975)
Preludio e fuga nº 8 en fa sostenido menor

JOHANN SEBASTIAN BACH (1685-1750)
Preludio e fuga nº 24 en la menor BWV 869 (de O clave ben temperado, libro I)

PARTE II

HEITOR VILLA-LOBOS (1887-1959)
Preludio nº 1
Choros nº 1

EGBERTO GISMONTI (n. 1947)
Frevo

EDU LOBO (n. 1941) / VINICIUS DE MORAES (1913-1980)
Canto Triste

ANTONIO CARLOS JOBIM (1927-1994) / VINICIUS DE MORAES (1913-1980)
Insensatez

BADEN POWELL (1937-2000) / VINICIUS DE MORAES (1913-1980)
Canto de Ossanha

GEORGE GERSHWIN (1898-1937)
The Gershwin songbook (O libro de cancións de Gershwin)

Joanna MacGregor
PIANO

“A carreira de Joanna MacGregor forxouse, principalmente, a partir dunha nova invención da tradición do virtuoso
estrela, aplicada ao mundo da música contemporánea, que é a miúdo cerebral e carente de estilo”. 
Recensión clásica da BBC, álbum Play de Joanna MacGregor (marzo 2004)

É considerada unha das artistas máis innovadoras da música dos nosos días. Desafiando todo intento de encadra-
mento, dedicou a súa vida a conectar entre si os máis diversos e variados xéneros musicais. Actuou en máis de
sesenta países, a miúdo como solista, en colaboración con moitas das principais orquestras do mundo, como a New
York Philharmonic, a London Symphony Orchestra, a Sydney Symphony Orchestra, a Netherlands Radio Philharmonic
Orchestra, a Oslo Philharmonic Orchestra e a Chicago Symphony Orchestra. Traballou baixo a batuta de directores tan
eminentes como Pierre Boulez, Sir Simon Rattle, Sir Colin Davis e Michael Tilson Thomas, entre outros. Estreou moi-
tos dos fitos musicais da música contemporánea, desde as composicións de Sir Harrison Birtwistle e Django Bates ata
as de John Adams ou James MacMillan.

A súa experiencia no ámbito da música de cámara é vasta e diversa. Foi coadxutora de concertos en moitas salas
de renome, desde South Bank e Royal Albert Hall de Londres (en ocasión dos Proms da BBC) ata unha fin de semana
consagrada a festexar a música británica en Nova York. Ademais, entre 1999 e 2005, foi presidente do Festival de
Música de Cámara de West Cork (Irlanda).

Debutou como directora de orquestra en 2002, e agora dirixe con regularidade os seus propios proxectos orques-
trais, entre os que se inclúe a programación das obras completas de Mozart coa Royal Philharmonic Orchestra. Ao
longo dos últimos dez anos mantivo unha estreita asociación artística coa Britten Sinfonia, tanto en calidade de direc-
tor de orquestra como de intérprete; os seus programas abarcaron desde concertos de Bach, Mozart e Beethoven ata
novas encargas e colaboracións con músicos de jazz. Un dos seus proxectos máis recentes foi a xira Moondog/Art of
Fugue realizada coa Britten Sinfonia, un ousado arranxo que combina a gran obra de Bach da última época (para
orquestra e músicos de jazz) coa de Louis Hardin (Moondog), o célebre músico das rúas de Nova York da década dos
cincuenta, que sobresaíu no contrapunto e os ritmos do swing. En abril de 2007, Joanna MacGregor e Britten Sinfonia
fixeron unha xira conxunta por Sudamérica.

Colaborou coa música de países xeograficamente moi afastados: realizou unha xira por Sudáfrica co músico de
jazz Moses Molelekwa, gravou co músico de pop Talvin Singh e percorreu China coa famosa bailarina e coreógrafa de
danza contemporánea Jin Xing e a súa compañía, a Contemporary Dance Theatre of Shanghai (para a que escribiu
unha nova partitura que combina a música tradicional chinesa coa informática e o cine). No verán de 2006 realizou un
novo proxecto de gran envergadura co lendario produtor Brian Eno no que se vinculaba a música de John Dowland,
Thomas Tallis e William Byrd coa música contemporánea. 

Realizou quince gravacións como solista para o selo discográfico Collins Classics, uns álbums que comprenden
desde música de Bach, Scarlatti, Ravel ou Debussy ata o jazz e a música contemporánea. O seu propio selo
SoundCircus, que fundou en 1998 despois dunhas innovadoras series de concertos no Bridgewater Hall de
Manchester, puxo en circulación moitas gravacións que obtiveron grandes éxitos, como Play (que inclúe música de
Bach, Ligeti e Piazzolla) e Neural Circuits (con música de Messiaen, Arvo Pärt e Nitin Sawhney), ambas propostas
para o premio Mercury. Entre as súas últimas gravacións inclúese o proxecto Moondog/Bach coa Britten Sinfonia,
Sidewalk Dances.

Ao longo da súa carreira discográfica sentiu unha afinidade particular coa música americana: a súa primeira grava-
ción foi de Ives, Copland, Nancarrow e Thelonious Monk. O catálogo do seu SoundCircus inclúe as Sonatas and inter-
ludes for prepared piano de John Cage e o Concerto para piano de Lou Harrison. Ademais, unha das súas gravacións
máis recentes é Deep River, música inspirada en Deep South, co saxofonista Andy Sheppard.

Foi retransmitida pola radio da BBC e por distintas cadeas europeas, australianas e americanas con frecuencia.
Ademais das súas numerosas intervencións nos Proms, entre as que se inclúe a televisada última noite –Last Night–
dos Proms, saíu moitas veces en televisión, entre outras para presentar as series de dez partes Strings Bows and
Bellows (Cordas, aplausos e foles) que foi retransmitida no mundo enteiro. Foi tema dunha recensión de South Bank
Show en 2003.

Despois de estudar composición na Universidade de Cambridge e de cursar un postgrao de piano na Royal
Academy, estivo estreitamente vinculada á Royal Academy of Music, onde ocupou unha cátedra externa de piano. Foi
nomeada membro honorario do corpo docente e da xunta reitora da Royal Academy of Music e do Trinity College of
Music, e recibiu un doutoramento honorario da Open University. Entre 1997 e 2000 foi catedrática de música no
Gresham Collage de Londres, onde ofreceu unha serie de conferencias abertas ao público. Foi director artístico da
Society for the Promotion of New Music (Sociedade para a promoción da New Music) e traballou no Arts Council
(Consello das artes) entre o 2000 e o 2004. O seu interese pola educación quedou reflectido nunha serie de libros de
música dirixida aos nenos que escribiu para Faber denominada Piano World (Mundo do piano) aclamada como “unha
nova serie para o Milenio”. Imparte clases maxistrais con asiduidade, tanto no Reino Unido como no estranxeiro e,
durante moitos años, foi titora externa de piano na Dartington International Summer School. Tamén foi catedrática
adxunta na Liverpool Hope University durante o pasado 2007.

En 2005 foi nomeada directora artística do Bath International Music Festival.

CONCERTO 5

Concertos en familia

Stravinski 1: 
A historia do soldado
DIEGO NEIRA tenor
LUÍS MARTÍNEZ  barítono
LINO BRAXE  actor
MARTA CANCELA bailarina

JOAM TRILLO  director
XOSÉ M. RABÓN  dirección de escena

Sábado 26 de abril de 2008
Círculo das Artes. 18:00 h. 

IGOR STRAVINSKI (1882-1971)
A historia do soldado (1918)

Música: Igor Stravinski
Texto: Charles-Ferdinand Ramuz, con tradución ao galego de José M. Santalha e actualización e poetización de Lino Braxe

Presentación

PARTE I
Marcha do soldado
Pequenos aires á beira do regato
Marcha do soldado
Pastoral
Pastoral
Pequenos aires á beira do regato

PARTE II
Marcha do soldado
Marcha real
Pequeno concerto
Tango, vals e ragtime
Danza do diaño
Pequeno coral
Couplets do diaño
Gran coral
Marcha triunfal do diaño

Diego Neira
TENOR

É licenciado en Historia da Arte pola Facultade de Xeografía e Historia de Santiago de Compostela, nas especialida-
des de Historia da Música e Historia da Arte Antiga e Medieval, que complementou con materias de adición curricular
como Formación Vocal e Auditiva e Conxunto Coral. Actualmente, está matriculado no primeiro curso de doutoramento
en Historia da Música pola Universidade de Santiago de Compostela.

Realiza estudos de canto no Conservatorio Profesional de Música de Santiago de Compostela, e asistiu desde o
2004 a varios cursos prácticos sobre canto e polifonía cos profesores Tu Shi Chiao, José Antonio Campos e Carmen
Cruz, e cursos teóricos sobre a ópera do Liceo de Barcelona.

Forma parte do Orfeón Terra A Nosa de Santiago de Compostela e do seu coro de cámara, na corda de tenor, e da

 



FESTIVAL DE MÚSICA CIDADE DE LUGO 21

Capela da Catedral de Santiago desde decembro de 2003. Participa en todas as montaxes musicais (concertos, reci-
tais, óperas, música polifónica, etc.) realizadas polo Orfeón Terra A Nosa e o seu Coro de Cámara que dirixe  Miro
Moreira. Participou como tenor na montaxe do madrigal dramatizado Barca de Venetia per Padova dirixido musical-
mente por Miro Moreira e escenicamente por Xosé M. Rabón. Tamén foi protagonista na ópera Bastián e Bastiana de
Bengala Produccións dirixida por Xosé M. Rabón. É instrumentista de óboe, por afección, na Banda de Música de
Santa Cruz de Ribadulla.

Luis Martínez
BARÍTONO

Estudou piano, solfexo, repentización e transposición nos conservatorios de Santiago de Compostela e Vigo. É titulado
en Educación Musical e licenciado en Pedagoxía pola Universidade de Santiago de Compostela. Formouse en técnica
vocal e dirección coral, entre outros, cos profesores Miro Moreira, Tu Shi Chiao, Aída López, Constantin Alex, Peter
Philips, Owen Rees, Daniel Vega, Mercedes Padilla e Dominique Velard. Na actualidade é mestre de música e director
da Coral Polifónica de Urdilde. Forma parte da Capela Musical da Catedral de Santiago e do Orfeón Terra a Nosa.
Interveu en todas as montaxes realizadas polo Orfeón Terra A Nosa e o Taller de Canto da mesma agrupación dende o
2003.

Participou como tenor na montaxe do madrigal dramatizado Barca de Venetia per Padova de Adriano Banchieri diri-
xido musicalmente por Miro Moreira e escenicamente por Xosé M. Rabón. Interpretou o papel de Colás na ópera
Bastián e Bastiana de Bengala Produccións dirixida por Xosé M. Rabón.

Lino Braxe
ACTOR

Poeta, guionista, narrador, dramaturgo, dobrador, cantante e ensaísta, traballa actualmente como actor e director de
teatro, logo de ter exercido o xornalismo durante dez anos en RNE. Comentarista político na Cadena Ser, publica
todos os luns a súa columna no xornal La Opinión.

En 1990 publicou o seu primeiro libro de poemas, Banquete, ao que seguirían Entre ruínas (1996), Ardora (1997), O
sangue dos árabes (1999), O longo día acaba (2002), Alaridos (2006) e A caricia da serpe (1999), título que correspon-
de tamén ao espectáculo e ao grupo no que canta e recita os seus propios poemas e cancións. Poemas visuais, obxec-
to e colaxes poéticas conforman o imaxinario das súas exposicións, guións e videopoemas.

Dos seus guións para cine destacan Un café de ollos verdes e A noiva da medianoite. Entre as súas direccións
para teatro, hai que subliñar Fobias, Carambola, Hamlet e Fillo do Rigor. Do seu traballo como actor de teatro convén
lembrar as súas interpretacións en Cyrano de Bergerac, A cacatúa verde, O auto do prisioneiro, Antígona e Porca Vita.
Como actor de televisión destaca o seu papel de Andrés na serie Rías Baixas e o de Xesús en A vida por diante. Así
mesmo, foi director de actores na serie Valderrei.

Como dramaturgo ten publicado os libros A promesa e outras pezas, A actriz e Campo sur, e como narrador editou os
libros A cor do ceo e A memoria perdida. É autor dos ensaios Luis Seoane, o cine e a fotografía, Luis Seoane e o teatro,
Galicia Emigrante, A maxia da palabra: Cunqueiro na radio, etc.

Dirixiu os espectáculos poéticos Parade os reloxos, Ouro das tribus, Das cousas que non se atopan, Rosalía, As
Rubaiyat, A amarga emoción do perdido e Novoneyra entre outros. Tamén dirixiu a obra dramática completa de Álvaro
Cunqueiro e de Eduardo Blanco-Amor para RNE e varias pezas de Dieste, Cunqueiro e Blanco-Amor para a Radio
Galega. Ademais é o responsable da dirección do I Premio de Teatro Radiofónico convocado polo Diario Cultural da
Radio Galega. Na súa etapa en RCE dirixiu pezas de Woody Allen, Max Aub, Groucho Marx, Manuel María, etc., e
varias series de humor. Foi director da Fonoteca Teatral Galega. 

Ademais dos editados con A caricia da serpe, é autor dos compactos A cor do ceo, As Rubaiyat de Omar Kayyam
e As voces de María Mariño. A súa voz ten sonorizado unha morea de documentais e é habitual dobrador en galego e
castelán.

Recentemente colaborou coa Orquestra Sinfónica de Galicia na produción O carnaval dos animais e escribiu o
libreto da obra A alegre partitura. O seu espectáculo máis íntimo e persoal é O mundo devastado, un percorrido por
toda a súa obra poética que realiza xunto co seu amigo e acordeonista Rómulo Sanjurjo.

Marta Cancela Moll
BAILARINA

Naceu na Coruña en 1992, e iniciou os seus estudos de danza aos sete anos no Conservatorio Profesional de Danza
baixo a dirección de Luciano Gómez. Fixo con notable aproveitamento os estudos de grao elemental e agora cursa 4º
de grao medio. Así mesmo, ten realizado cursos de verán no centro de danza Scaena que dirixe Carmen Roche e no
centro de danza de Víctor Ullate.

Joám Trillo
DIRECTOR

Compositor e director de orquestra galego, realizou os seus estudos musicais en Roma. Estudou composición cos
mestres Luigi Gigante e Armando Renzi, canto gregoriano con Dom E. Cardine, musicoloxía con José López-Calo e

órgano con Erich Arndt. Asistiu tamén ás clases de dirección de orquestra dos mestres Franco Ferrara e Massimo
Pradella.

Foi director do Conservatorio de Santiago e profesor de composición e orquestración no Superior de Vigo. Como
compositor, é autor de numerosas obras, entre as que destacan as estreas do oratorio Chananaea (no primeiro
Encontro Internacional de Música Relixiosa Contemporánea en Roma en 1988) e Divertimento (ma non troppo) (o ano
pasado en Coruña e Santiago de Compostela como encarga da Real Filharmonía de Galicia co gallo do seu décimo
aniversario). Tamén a Orquestra Sinfónica de Galicia estreou recentemente con gran éxito a súa gran suite de ballet
Festa na lembrança. A editorial Dos Acordes publicou o seu Canto Asteca (canto e piano) e o caderno Sede de beleza
coas súas obras para coro.

Fundou a Xoven Orquestra de Galicia, coa que realizou numerosos concertos e estreas de obras de compositores
galegos e doutras orixes. Dedicou especial atención á recuperación do patrimonio musical histórico de Galicia e da
Península Ibérica que deu a coñecer en concertos e gravando numerosas obras de compositores antigos e autores
máis recentes como Andrés Gaos, Juan José Castro, Juan Montes ou mestres das catedrais como Melchor López, etc.
Nos seus concertos no estranxeiro tamén pon especial empeño en dar a coñecer os nosos compositores. En 1996 foi
invitado a Porto Alegre (Brasil) para poñer en marcha a Orquestra Jovem Sesi-Fundarte, que dirixiu na súa primeira
tempada de vida.

No seu labor como musicólogo destaca a recuperación e publicación de numerosas obras de compositores galegos
do pasado e actuais. É director da colección Ars Gallaeciae Musicae, que coeditan o Igaem e a editorial Dos Acordes.

Xosé M. Rabón
DIRECTOR DE ESCENA E ILUMINACIÓN

A partir dos catorce anos fixo estudos de danza clásica e galega baixo as ordes de Vitoria Canedo e José Manuel Rey
de Viana, e máis tarde formou parte do corpo de baile do Ballet Gallego co que percorre os máis prestixiosos escena-
rios de Europa e América. Co profesor S. Sheldan realizou estudos de dirección de escena, ritmo e composición espa-
cial e co profesor H. K. Smith de deseño de iluminación.

Asistiu a un simposio de Teatro Clásico en Atenas, e gañou unha bolsa da Deputación da Coruña para asistir como
auditor durante unha tempada ao Teatro da Zarzuela e o Liceo de Barcelona. Realizou un curso de A posta en escena
en ópera da Universidade Carlos III de Madrid en colaboración coa ADE e titulouse como Especialista en Estudos
Teatrais pola Universidade da Coruña.

En 1971 publicou na revista Grial A percura dun cine galego, primeiro traballo de ensaio e investigación sobre o
cine en Galicia. Foi director do Festival de Cine de Humor Cidade da Coruña e do I Festival de Cine das
Nacionalidades e Rexións, entre 1978 e 1983. Foi fundador e presidente da Asociación Musical Andrés Gaos. Ten feito
crítica cinematográfica, durante quince anos, e teatral, tres anos, para o diario La Voz de Galicia, para Radio Nacional
de España e Antena 3.

Dende 1998 é profesor de dirección de escena e de deseño de iluminación no Máster de Estudos Teatrais e
Cinematográficos da Universidade da Coruña. É membro da Asociación de Directores de Escena de España (ADE) e,
entre 1996 e 2005 (data na que desaparece esta compañía), director de Librescena. Neste momento dirixe a súa pro-
pia compañía, Teatro da Betorda, e é director artístico de Bengala Produccións S.L., empresa dedicada á tematización
e dramatización de eventos e produción de ópera da que é copropietario.

Foi fundador, director de escena de varios espectáculos e xerente durante os anos que permaneceu aberto (de
1980 a 1991) do Teatro Luís Seoane, primeiro teatro estable de Galicia, e da Compañía Luís Seoane, situadas na
Coruña. Desde 1973, ano en que dirixiu o seu primeiro espectáculo, ata a actualidade dirixiu máis de corenta espectá-
culos de teatro e ópera entre os que destacan: Paco Pixiñas e a nave espacial, A esperar por Godot, A larva furiosa,
As tres irmás, O barbeiro de Sevilla, Cyrano de Bergerac, Otelo, A morte e a doncela, Don Pasquale, L´elisir d`amore,
La Bohème, La Traviata, O empresario teatral, Bastián e Bastiana, Abu Hassan e Tosca. 

Foi director artístico durante cinco anos da gala de entrega dos Premios de Teatro María Casares. Para a compa-
ñía institucional da Universidade da Coruña dirixiu o espectáculo sobre textos de A. Chejov O oso, o aniversario e peti-
ción de man, co que gañou o primeiro premio no Festival de Teatro Universitario 1999. Foi Premio da Crítica en Galicia
no ano 1987 como membro da Sala de Teatro Luís Seoane, e obtivo o premio ao mellor espectáculo por Cyrano de
Bergerac na tempada 1999-2000.

CONCERTO 6

A música de cámara: a viola
TILMANN KIRCHER  viola
ZEYNEP ARTUN-KIRCHER  piano

Martes 29 de abril de 2008
Conservatorio Profesional de Música. 20:30 h.

ROBERT SCHUMANN (1810-1856)
Märchenbilder para viola e piano op 113 (Imaxes de contos) (1851)

I Nicht schnell (Non deprisa)
II Lebhaft (Vivo)
III Rasch (Rápido)
IV Langsam, mit melancholischem Ausdruck (Lento, con expresión melancólica)

MIKHAIL GLINKA (1804-1857)
Sonata para viola e piano (1825-28)

I Allegro moderato

DIMITRI SHOSTAKOVICH (1906-1975)
Sonata para viola e piano op 147 (1975)

I Moderato
II Allegretto
III Adagio

Tilmann Kircher
VIOLA

Naceu en Dortmund en 1971, e xa aos cinco anos recibiu a súa primeira clase de violín con Dieter Stanzeleit, concerti-
no da Orquestra Filharmónica de Dortmund. Aos doce anos cambiou este instrumento pola viola, coa que completou
os seus estudos superiores na Robert-Schumann-Hochschule (Conservatorio de Música de Düsseldorf) co profesor
Jürgen Kussmaul. Despois dos estudos superiores foi viola principal na Orquestra do Estado de Frankfurt (Oder), un
ano despois na Orquestra Filharmónica de Copenhage e despois na Staatskapelle Weimar. Concluíu o seu Konzert-
examen (exame como solista) en Düsseldorf en 1998. Desde xullo de 1999 é viola principal na Real Filharmonía de
Galicia.

Participou en varias clases maxistrais, entre outros ofrecidas por Ulrich Koch, Yurij Baschmet, Fjodor Druschinin e
Wolfram Christ. Foi vencedor do concurso alemán Jugend Musiziert e do concurso da World Youth Symphony
Orchestra (EEUU) como solista. Ademais destes foi tamén gañador a nivel de música de cámara (cuarteto de cordas)
nos concursos Jugend Musiziert e o internacional Charles Hennen en Heerlen (Paises Baixos).

Zeynep Artun-Kircher
PIANO

Naceu en Ankara (Turquía), e recibiu a súa primeira lección de piano con oito anos no Conservatorio Estatal de
Ankara, e máis tarde na Facultade de Música da Universidade Bilkent, onde se graduou no bacharelato en arte. Entre
1990 e 1994 traballou como docente nesta universidade.

Completou os seus estudos en Alemaña, primeiro na Folkwang-Hochschule de Essen como pianista concertante, e
despois na Musikhochschule Köln como acompañante de lied. Entre 1996 e 2000 foi docente na Folkwang-
Hochschule, un posto que desde o ano 2000 ocupa na Robert-Schumann-Hochschule de Düsseldorf, e desde o 2001
tamén na Musikhochschule Köln.

É unha acompañante moi solicitada por varios concursos, cursos e clases maxistrais internacionais (entre outros
Academia Gustav Mahler Bolzano, Europäisches Klassik-Festival Ruhr, Accademia Europea Montepulciano ou
Concurso Aeolus). Ademais interpreta un vasto repertorio de música de cámara.

CONCERTO 7

A ópera barroca
SIMONE KERMES  soprano
LE MUSICHE NOVE
CLAUDIO OSELE  director artístico

Luns 5 de maio de 2008
Círculo das Artes. 20:30 h.

PARTE I

RICCARDO BROSCHI (1698-1756)
Sinfonía, da ópera La Merope: Allegro - Adagio - (Allegro)

NICOLA PORPORA (1686-1766)
Lucio Papirio

“Tocco il porto“ (Arribo a porto), aria de Quinto Fabio
“Morte amara“ (Morte amarga), aria de Quinto Fabio

TOMASO ALBINONI (1671-1751)
Concerto para cordas e baixo continuo en re maior op 7 nº 1: Allegro - Adagio e staccato - Allegro assai

GIOVANNI BATTISTA PERGOLESI (1710-1736)
L`Olimpiade

“Tu me da me dividi“ (Ti divídesme en dous), aria de Aristea

ANTONIO VIVALDI (1678-1741)
Concerto para cordas e baixo continuo en do menor RV 117

Allegro alla francese - Largo - Allegro

ANTONIO VIVALDI (1678-1741)
La veritá in cimento

“Amato ben tu sei la mia speranza“ (Amado ben, ti es a miña esperanza), aria de Rosane

ANTONIO VIVALDI (1678-1741)
Griselda

“Agitata da due venti“ (Axitada entre dous ventos), aria de Costanza

PARTE II

LEONARDO LEO (1694-1744)
Il Demetrio

“Manca sollecita“ (Man solícita), aria de Cleonice

ANTONIO VIVALDI (1678-1741)
L` Olimpiade

“Fra le follie... Siam navi all`onde algenti“, recitativo e aria de Aminta
(Das diversas loucuras... Somos barcos sobre as frías ondas)

DOMENICO GALLO (1730-c.1768)
Follia en sol menor para dous violíns, viola e baixo continuo

Adagio - Andantino - Allegro - Adagio - Allegro

JOHANN ADOLF HASSE (1699-1783)
Didone abbandonata

“Ombra cara“ (Sombra querida), aria de Didone

JOHANN ADOLF HASSE (1699-1783)
Viriate

“Come nave in mezzo all`onde“ (Coma un barco entre as ondas), aria de Siface

LE MUSICHE NOVE:
ENRICO CASAZZA e ISABELLA LONGO violíns
LUCA ROCCO viola
GIUSEPPE MULÈ violoncello
GIOVANNI SABBIONI contrabaixo
MARCO PESCI tiorba e guitarra barroca
SERGIO CIOMEI clave

Simone Kermes  
SOPRANO

É unha das cantantes máis solicitadas internacionalmente para os papeis de soprano dramática de coloratura. A súa
excepcional calidade vocal permítelle interpretar obras non só de virtuosos do barroco coma Haendel e Vivaldi, senón
tamén arias de concerto e arias para soprano de Mozart.

Naceu en Leipzig e estudou con Helga Forner na Universidade de Música e Teatro Felix Mendelssohn-Bartholdy da
súa cidade natal. Despois de licenciarse, realizou dous posgraos con mención especial. Recibiu o primeiro premio do
concurso Felix Mendelssohn-Bartholdy de Berlín e en 1996 gañou o premio Bach do concurso internacional Johann
Sebastian Bach de Leipzig.

Xa durante os seus estudos participou en varios concertos e adquiriu experiencia nos escenarios. A isto seguiron
numerosas invitacións para actuar en lugares tan destacados coma a Staatsoper de Stuttgart, a Brooklyn Academy of
Music de Nova York, o Théâtre des Champs-Elysées de París, o Teatro Nacional de São Carlos de Lisboa e a Ópera
de Copenhague, onde interpretou os papeis de Konstanze, Fiordiligi, Donna Anna, Giunia, Rosalinde, Lucia, Gilda, Ann
Truelove, Alcina e Laodice.

Os seus compromisos levárona por toda Europa, Estados Unidos e Xapón. En 2007 ofreceu numerosos concertos
solistas e recitais de canción no Carnegie Hall de Nova York, na Sala Grande do Conservatorio de Moscú, na Sala
Tchaikovski de Moscú, no Palau de la Música de Barcelona e na Frauenkirche de Dresden. A súa presenza é moi soli-
citada en varios festivais internacionais e traballa frecuentemente con directores coma Teodor Currentzis, Riccardo
Chailly, Mikhail Pletnev, Leopold Hager, Raphael Frühbeck de Burgos, Lothar Zagrosek, Thierry Fischer, Steven
Sloane, Christopher Hogwood, Andrea Marcon, Thomas Hengelbrock, Paul Goodwin, Reinhard Goebel e Jean
Christoph Spinosi.

Ofreceu concertos como solista con orquestras tan afamadas coma a Orquestra de Leipzig, a Sinfónica de Praga,
a Orquestra Nacional de Rusia, a Orquestra Nacional de España, a Staatskapelle de Dresden, a Orquestra Barroca de
Venecia, o Ensemble Matheus, Musica Antiqua Köln, Concerto Köln e a Academy of Ancient Music.

Participou en múltiples emisións de radio e conta con gravacións de artistas desde Vivaldi ata Humperdinck. En
2003 recibiu o premio Echo polo disco de A creación de Haydn e o premio anual da crítica discográfica alemá pola
gravación da Deidamia de Haendel. Na tempada 2006-2007, a súa gravación da Griselda de Vivaldi obtivo varios pre-
mios internacionais, igual có seu disco en solitario de motetes de Vivaldi para Deutsche Grammophon. En 2008 saíu á
venda o seu disco Amor Profano, unha gravación en solitario de arias de ópera de Vivaldi coa Orquestra Barroca de
Venecia para Deutsche Grammophon. En marzo dese mesmo ano, gravou con L’arte del Mondo o disco La Primavera.
Cantate per una primadonna cunha cantata profana de Joseph Martin Kraus para Phoenix Edition.

Claudio Osele  
DIRECCIÓN ARTÍSTICA

Claudio Osele fundou en 1994 o conxunto barroco I Delfici para explorar e interpretar o repertorio dos séculos XVII e
XVIII a partir de documentos orixinais, coma manuscritos, partituras e primeiras edicións. Ao mesmo tempo, comezou
unha investigación a longo prazo sobre a música vocal de Antonio Vivaldi, centrándose en particular nas súas óperas.
Estudou os seus manuscritos orixinais e elaborou edicións críticas de moitas das súas arias que nunca se volveron
interpretar desde a época do compositor. Grazas a isto, desenvolveu unha intensa colaboración con Cecilia Bartoli,
que interpretou programas baseados nas arias de Vivaldi con I Delfici en lugares tan salientables coma o
Concertgebouw de Ámsterdam, o Chicago Symphony Hall, o Carnegie Hall de Nova York, o Théâtre des Champs-
Elysées de París, a Filharmónica de Colonia, o Boston Symphony Hall, a Schubertiade de Feldkirch, o Birmingham
Symphony Hall, o Toronto Symphony Hall e o Konserthus de Estocolmo.

Como parte das súas investigacións, en 1999 traballou como asesor e editor musical para Decca na gravación de
The Vivaldi Album, galardoado cun Grammy e centrado na música para ópera de Vivaldi inxustamente esquecida ata o
momento. Este foi o inicio dunha serie de discos con Cecilia Bartoli, baseados nas súas extensas investigacións arqui-
vísticas e moitos dos cales están integrados por obras gravadas por primeira vez. En 2001 apareceu a súa gravación
Gluck Italian Arias, galardoada cun Grammy e dedicada a óperas italianas de Christoph Willibald Gluck con libreto de
Pietro Metastasio. A continuación, o seu traballo sobre a música de Antonio Salieri foi a orixe de The Salieri Album,
publicado en 2003, para o cal preparou todas as edicións críticas das arias que contiña. A este disco seguiu Opera
proibita, unha gravación para Decca realizada en outono de 2005 con arias de oratorios escritos en Roma a comezos
do século XVIII. O seu proxecto musicolóxico máis recente está dedicado a Antonio Salieri e o seu coetáneo Vincenzo
Righini, e forma parte dunha gravación de Diana Damrau que publicou Virgin Classics a comezos de 2008. 

Osele tamén escribiu ensaios, artigos para revistas musicais, libretos de discos compactos e programas de concer-
tos. As súas edicións críticas empregáronse en numerosos concertos da Filharmónica de Viena, a Filharmónica de
Berlín, a Orchestra of the Age of Enlightenment e a Freiburger Barockorchester, entre outras.

A súa investigación musicolóxica reflíctese igualmente na súa intensa actividade como director musical e artístico
de Le Musiche Nove, o conxunto de instrumentos de época que fundou en 2001 como evolución de I Delfici. Le
Musiche Nove participou en numerosos recitais internacionais no Festival de Salzburgo e de Lucerna, o
Concertgebouw de Ámsterdam, o Théâtre des Champs-Elysées de París, o National Concert Hall de Dublín, o
Kennedy Center de Washington, a Schubertiade Schwarzenberg, a Accademia di Santa Cecilia de Roma, o Grand
Théâtre de Xenebra, o Kissinger Sommer, o Kimmel Center de Filadelfia ou o Prinzregententheater de Múnic con pro-
gramas especializados en música barroca interpretada en contadas ocasións.

Le Musiche Nove

O conxunto de instrumentos de época Le Musiche Nove ten as súas raíces no conxunto de corda I Delfici, co cal
Cecilia Bartoli comezou a súa viaxe no mundo musical de Antonio Vivaldi. Xurdiu en 2001 co obxecto de explorar e
interpretar o repertorio dos séculos XVII e XVIII a partir de documentos orixinais (manuscritos e partituras), recreando
o innovador enfoque propio da época en que se compuxo esta música. 

O seu director artístico é Claudio Osele, autor de numerosas investigacións arquivísticas e asesor musical de
varias das aclamadas gravacións de Cecilia Bartoli para Decca: os álbums de Vivaldi e Gluck galardoados cun
Grammy, así coma The Salieri Album (para o cal preparou todas as edicións críticas) e Opera proibita. O seu proxecto
musicolóxico máis recente está dedicado a Antonio Salieri e o seu coetáneo Vincenzo Righini como parte de Arie di
bravura, unha gravación de Diana Damrau que acaba de publicar Virgin Classics. O seu interese polo repertorio inédito
e a súa actividade como editor musical orienta o traballo de Le Musiche Nove cara a compositores coma Riccardo
Broschi ou Antonio Caldara e cara á ópera seria napolitana. 

Le Musiche Nove participou en numerosos recitais internacionais no Festival de Salzburgo e de Lucerna, o
Concertgebouw de Ámsterdam, o Théâtre des Champs-Elysées de París, o Kennedy Center de Washington, a
Schubertiade Schwarzenberg, a Accademia di Santa Cecilia de Roma, o Kimmel Center de Filadelfia ou como invitado
habitual no Kissinger Sommer con programas especializados en música barroca interpretada en contadas ocasións.

Ademais das súas colaboracións con artistas vocais coma Cecilia Bartoli, Simone Kermes, Christiane Oelze,
Jochen Kowalski e Maite Beaumont, Le Musiche Nove tamén interpreta programas instrumentais, coma no seu acla-
mado concerto no Concertgebouw de Ámsterdam centrado na esquecida música instrumental de Baldassarre Galuppi
reflectida na sobras de Albinoni e Vivaldi.

CONCERTO 8

C’est l’extase: lied e mélodie
CAROLYN SAMPSON  soprano
JULIUS DRAKE  piano

Mércores 7 de maio de 2008
CÍRCULO DAS ARTES. 20:30 H.

FELIX MENDELSSOHN (1809-1847)
Scheidend op 9 nº 6
Pagenlied
Der Mond op 86 nº 5
Nachtlied op 71 nº 6
Die Liebende schreibt op 86 nº 3
Andres Maienlied (Hexenlied) op 8 nº 8

FRANZ SCHUBERT (1797-1828)
Ellens erster Gesang: Raste, Krieger D 837 (Primeiro canto de Ellen: Descansa, soldado)
Ellens zweiter Gesang: Jäger, Ruhe von der Jagd D 838 (Segundo canto de Ellen: Cazador, descansa da caza)
Ellens dritter Gesang: Ave Maria D 839 (Terceiro canto de Ellen: Ave María)

CLAUDE DEBUSSY (1862-1918)
Ariettes Oubliées

I C’est l’extase (É a éxtase)
II Il pleure dans mon coeur (Chora no meu corazón)
III L’ombre des arbres (A sombra das árbores)
IV Chevaux de bois (Cabalos de madeira)
V Green (Verde)
VI Spleen (Morriña)

FRANCIS POULENC (1899-1963)
Airs chantés FP 46

Air Romantique (Aire romántico)
Air Champetre (Aire campestre)
Air Grave (Aire grave)
Air Vif (Aire vivo)

Métamorphoses FP 121
Reinne des mouettes (Raíña das gaivotas)
C’est ainsi que tu es (Así é como ti es)
Paganini

Carolyn Sampson  
SOPRANO

É coñecida internacionalmente como unha das sopranos máis apaixonantes dos últimos anos. Naceu en Bedford
(Inglaterra) e estudou música na Universidade de Birmingham. As súas brillantes actuacións nos escenarios concertís-
ticos e operísticos valéronlle numerosos éxitos non só no Reino Unido, senón tamén no resto de Europa e Estados
Unidos.

Entre as súas interpretacións para a English National Opera salientan o papel de Pamina de A frauta máxica e o
papel protagonista de Semele, L’incoronazione di Poppea e The Fairy Queen. Tamén no Reino Unido interpretou o
papel de Xulieta de Les contes d’Hoffmann en concerto con Richard Hickox no Festival de St. Endellion. En Francia,
cantou a Primeira Sobriña de Peter Grimes na Ópera de París, Eurídice e A Música de L’Orfeo con Le Concert
d’Astrée, Asteria de Tamerlano na Ópera de Lille e Morgana de Alcina en concerto no Festival de Beaune con Paul
McCreesh. Recentemente debutou con moito éxito o papel de Susanna de As vodas de Fígaro na Ópera de
Montpellier. Nun futuro interpretará o papel de Iphis de Jephtha na Opéra National du Rhin.

Os seus numerosos concertos realizados no Reino Unido inclúen o Mesías coa Orchestra of the Age of
Enlightenment, A paixón segundo San Mateu de Bach nos Proms da BBC con The English Concert e Trevor Pinnock,
así como co Bach Collegium Japan e Maasaki Suzuki, Les Illuminations de Britten coa Manchester Camerata e Nicholas

Kraemer e A paixón segundo San Xoán de Bach coa Hallé Orchestra e Mark Elder. Tamén colaborou en varias ocasións
coa City of London Sinfonia, a Royal Liverpool Philharmonic Orchestra e a Scottish Chamber Orchestra.

No resto de Europa, interpretou A paixón segundo San Mateu coa Orquestra do Concertgebouw e Philippe
Herreweghe e A paixón segundo San Xoán coa Orquestra Barroca de Friburgo e Gustav Leonhardt. Así mesmo, ofre-
ceu concertos coa Orchestre des Champs Elysées, La Chapelle Royale, o Ensemble Baroque de Limoges, Il Giardino
Armonico, o RIAS Kammerchor, o Collegium Vocale Gent, a Holland Sinfonia e Sonnerie. Proximamente debutará coa
Orquestra Sinfónica da NDR, a Bayerische Rundfunk, a WDR Symphonieorchester Köln, a Orquestra Cidade de
Granada e a Wiener Akademie.

Nos Estados Unidos, realizou unha xira como solista con The King’s Consort e actuou coa Sinfónica de San
Francisco, a Sinfónica de Detroit, o Washington Bach Consort e Music of the Baroque de Chicago. En 2007 interpretou
o papel protagonista de Psyché de Lully no Early Music Festival de Boston coa St. Paul Chamber Orchestra.
Proximamente cantará con Tafelmusik e coa Philharmonia Baroque Orchestra de San Francisco.

Carolyn Sampson, cuxos recitais son indispensables no Festival de Saintes, participou no ciclo de música de
cámara dos Proms da BBC, ofreceu recitais para BBC Radio 3 e actuou no Wigmore Hall nun recital conxunto con
Robin Blaze e nun programa de cancións para laúde con Matthew Wadsworth. En 2007 ofrecerá un recital na BBC e
producirase o seu debut en recital no Concertgebouw de Ámsterdam.

Realizou numerosas gravacións para o selo Hyperion con The King’s Consort, entre as que salientan as obras de
Kuhnau, Knüpfer, Vivaldi, Zelenka, Monteverdi e Haendel. O seu aplaudido disco de música sacra de Mozart foi elixido
disco do mes pola revista Music da BBC, mentres que o seu último disco de cancións de Purcell para Bis foi elixido
gravación do mes pola revista Gramophone en decembro de 2007. Tamén gravou obras de Bach para Harmonia
Mundi e Bis, L’Orfeo para Virgin Classics, Cupido de Paride ed Elena de Gluck para Deutsche Grammophon Archiv,
obras de Buxtehude para Linn Records e cancións de laúde para Avie. Règne Amour, o seu disco de arias de ópera
de Rameau con Ex Cathedra e Jeffrey Skidmore, recibiu o aplauso unánime da crítica. Recentemente gravou o
Solomon de Haendel co RIAS Kammerchor para Harmonia Mundi, as Vísperas de Monteverdi con The King’s Consort
e Robert King para Hyperion e dúos de Haendel con Robin Blaze para Bis.

Entre os seus próximos proxectos salienta a gravación das Cantatas de Bach co Bach Collegium Japan e Masaaki
Suzuki e do Mesías con The Sixteen.

Julius Drake
PIANO

Vive en Londres e está especializado no campo da música de cámara. Traballa con moitos dos principais artistas
vocais e instrumentais a nivel internacional, tanto en recitais como en gravacións.

Actuou nos centros musicais máis importantes. As últimas tempadas levárono a celebrar concertos en Aldeburgh,
Edimburgo, Múnic, Salzburgo, nas Schubertiade, no Festival de Tanglewood, no Carnegie Hall e no Lincoln Centre de
Nova York, no Concertgebouw de Amsterdam, no Châtelet de París, no Musikverein e no Konzerthaus de Viena, no
Wigmore Hall e nos Proms da BBC en Londres.

Foi director artístico do Festival Internacional de Música de Cámara de Perth en Australia entre 2000 e 2003, así
como director musical da montaxe de Deborah Warner do Diary of One who Vanished de Janacek, que se representou
en Múnic, Londres, Dublín, Amsterdam e Nova York.

O apaixonado interese de Julius Drake pola canción levouno a organizar ciclos de cancións para o Wigmore Hall
de Londres, para a BBC e para o Concertgebouw de Amsterdam. O ciclo de recitais de cancións Julius Drake and
Friends, celebrado no histórico Middle Temple Hall de Londres, incluíu recitais con grandes artistas como Sir Thomas
Allen, Olaf Bär, Ian Bostridge, Phillip Langridge, Angelika Kirchschlager, Sergei Leiferkus, Christopher Maltman, Mark
Padmore, Christoph Pregardien, Amanda Roocroft, Jose Van Dam e Sir Willard White.

Julius Drake acode con frecuencia aos festivais internacionais de música de cámara, como o de Kuhmo
(Finlandia), Delft (Holanda), Oxford (Inglaterra) e West Cork (Irlanda). O seu dúo instrumental con Nicholas Daniel foi
descrito no xornal The Independent como “un dos máis satisfactorios na música de cámara británica: vital, reflexivo e
dunha integridade musical do máis alto nivel”.

Julius Drake imparte clases na Royal Academy of Music de Londres e adoita impartir clases maxistrais, as máis
recentes en Amsterdam, Bruxelas, Graz e no Instituto Schubert de Baden bei Wien. Por outra parte, foi invitado a for-
mar parte do xurado do Concurso Internacional de Piano de Leeds na edición do 2009.

As súas gravacións inclúen cancións francesas con Hugues Cuenod para Chandos, sonatas francesas con
Nicholas Daniel para Virgin, cancións de Britten con Derek Ragin para Etcetera, lieder de Schumann con Sophie
Daneman para EMI, cancións de Gurney con Paul Agnew para Hyperion, cancións de Sibelius con Katarina Karneus
para Hyperion, sonatas de Shostakovitch con Annette Bartholdy para Naxos, cancións de Ives e Barber con Gerald
Finley para Hyperion, lieder de Mahler con Christianne Stotijn para Onyx, cancións españolas con DiDonato para
Eloquentia, sonatas de Schoeck con Christian Poltera para Bis e pezas de Haydn, Schumann e Mahler con Coote para
EMI. As súas gravacións con Ian Bostridge para EMI foron galardoadas cun premio Gramophone e cun premio Edison,
e incluían lieder de Schumann, dous volumes de lieder de Schubert, as Songs from the Arabian de Henze, os
Canticles (tamén con Daniels e Maltman), The English Songbook de Britten e La Bonne Chanson (co Belcea Quartet)

Nas próximas tempadas cómpre salientar un programa Schubert no Carnegie Hall, en Nova York e no Barbican
Centre de Londres con Thomas Quasthoff, Dorothea Röschmann e Ian Bostridge; recitais en Luxemburg e París with
Simon Keenlyside; actuacións no Australian Chamber Music Festival de Townsville; unha gravación ‘Wigmore Live’ con
Christopher Maltman e un disco de cancións de Grieg con Katarina Karneus para Hyperion; unha xira por Xapón con
Ian Bostridge, e recitais en Amsterdam, Barcelona, Chicago, Frankfurt, Londres, Madrid e Vienna con Alice Coote,
Diana Damrau, Gerald Finley e Christianne Stotijn.

CONCERTO 9 

Concerto en familia

A historia do violín e o seu
misterio
FLORIAN VLASHI  violín

Sábado 10 de maio de 2008
Círculo das Artes. 20:30 h.

A HISTORIA DO VIOLÍN E O SEU MISTERIO: DESDE AS ORIXES ATA OS NOSOS DÍAS

NIKOLLË NIKPRELAJ
Melodi në lahut (Melodía en lahut)

instrumento: Lahut

GEORG PHILIPP TELEMANN (1681-1767)
Fantasía para violín só nº 9 en si menor

I Siciliana
II Vivace
III Allegro

instrumento: violín barroco

WOLFGANG AMADEUS MOZART (1756-1791)
Table duet (Dueto de mesa)*

instrumento: violín clásico

NICOLÓ PAGANINI (1782-1840)
Capricho para violín só nº 13 en si bemol maior (Allegro)

instrumento: violín clásico

DARIUS MILHAUD (1892-1974)
Sonatina pastorale para violín só op 383

I Entrada
II Romance
III Giga

instrumento: violín moderno

IANNIS XENAKIS (1922-2001)
Mikka (1971)

instrumento: violín eléctrico

* Neno violinista: DANIEL VLASHI

Florian Vlashi
VIOLÍN

Naceu en Durres (Albania) o 8 de novembro de 1963. Empezou os estudos de violín aos seis anos. O seu pai Gjergj
Vlashi, escritor e director de teatro moi coñecido, tivo un papel decisivo no seu futuro.

Estudou con V. Papa, R. Stefi e I. Madhi, e obtivo pola Academia de Belas Artes de Tirana o primeiro posto por
unanimidade. En 1989 gañou o primeiro premio no Concurso de Solistas e de Orquestras Sinfónicas de Albania. Ese
mesmo ano foi director e solista da Orquestra de Corda Jan Kukuzeli, coa que realizou moitos concertos e gravacións
para a RTVA e a súa primeira xira de concertos por Italia.

Dende 1992 é membro da Orquestra Sinfónica de Galicia, e perfeccionouse con G. Egger (Bachakademie
Stuttgart) e L. Müller (concertino da Orquestra de Cámara de Viena). A súa actividade estendeuse á pedagoxía, publi-
cacións sobre estética interpretativa e como conferenciante.

Foi invitado a tocar na inauguración da tempada de concertos do Centro de Arte Moderna Raíña Sofía, Fundación

Juan March, Auditorio Nacional de Música de Madrid, CAIM de Salamanca, Academia de España en Roma, Instituto
Cervantes en Nápoles e Suíza e en moitos festivais de música da Coruña, Santiago, Vigo, Bilbao, etc. Colabora como
solista co Plural Ensemble de Madrid.

Compositores como E. Buharaja, C. López García, J. Vara, X. De Paz, P.
Pereiro, D. Malumbres e J. Durán dedicáronlle obras súas. A Asociación Galega de Compositores nomeouno socio

protector.
En 1999 saíu ao mercado o seu compacto Andrés Gaos: Integral para violín e piano, e en xullo do mesmo ano a

televisión albanesa realizou o documental Florian Vlashi, o violín albanés en España. É creador e director artístico do
Festival Netet e muzikes klasike Durres dende 2003.

Dende 1996 dirixe o conxunto de cámara Paganini Ensamble e o Grupo Instrumental Século XX, integrado por
solistas da Sinfónica de Galicia e que estreou máis de vinte e cinco obras de autores españois, algunhas compostas
por encargo do propio grupo. Radio Clásica de Radio Nacional de España, TVE 2 e a Canle Internacional de España
retransmitiron algúns dos seus concertos. Toca un violín francés do século XVIII de J. Bocquay.

CONCERTO 10

A música de cámara: 
trío de frauta, cello e piano
LAURENT BLAITEAU  frauta
THOMAS PIEL violoncello
EMMANUELLE JANISZ  piano

Martes 13 de maio de 2008
Conservatorio Profesional de Música. 20:30 h.

PARTE I

JOSEPH HAYDN (1732-1809)
Trío para piano, frauta e violoncello en sol maior Hob.XV:15 (1789-90)

I Allegro
II Andante
III Finale: Allegro moderato

BOHUSLAV MARTINU (1890-1959)
Trío para frauta, violoncello e piano H 300 (1944)

I Poco allegretto
II Adagio
III Andante - Allegro scherzando

PARTE II

IVAN JEVTIC (n. 1947)
Musica per due, para frauta e violoncello

CARL MARIA VON WEBER (1786-1826)
Trío para piano, frauta e violoncello en sol menor op 63 J 259 (1813-19)

I Allegro moderato
II Scherzo: Allegro vivace
III Schäfers Klage (O lamento do pastor): Andante expresivo
IV Finale: Allegro

Laurent Blaiteau  
FRAUTA

Naceu en 1971 en Angers (Francia). Comezou os seus estudos musicais co profesor Marc Honorat, e posteriormente
continuounos con Ida Ribera. Continuou o seu perfeccionamento con Jean-Claude Gérard no Conservatorio Superior
de Música de Stuttgart, e máis adiante con Maxence Larrieu no Conservatorio Superior de Música de Xenebra.
Ademais de participar en numerosas clases maxistrais con, entre outros, Alain Marion, Aurele Nicolet e Patrick
Gallois, actuou con orquestras como a Filharmónica de Montecarlo, Stuttgarter Kammerorchester, Schleswig-Holstein
Music Festival Orchester, Bachcollegium, etc. Participou en concertos de música de cámara xunto a recoñecidos pro-
fesionais como Radovan Vlatkovic, Sergio Azzolini, Jean-Claude Gérard, Ulf Rodenhauser ou Ingo Goritzki. Tamén
actuou como solista dirixido por Jesús López Cobos, Helmuth Rilling, Álvaro Albiach e Antoni Ros Marbà, entre
outros. Nesta tempada actuou como solista na estrea absoluta da obra Fantasía Celta para frauta solista, corda e
percusión, que o compositor José Vicente Egea dedicou ao director Maximino Zumalave, e na obra I sentimenti di
Carl Philip Emanuel Bach de Hans Werner Henze co director especialista en música barroca Frans Brüggen. Ocupa o
posto de frauta principal na Real Filharmonía de Galicia desde a súa creación, e é profesor na Escola de Altos
Estudos Musicais de Galicia.

Thomas Piel
VIOLONCELLO

Naceu en 1974 en Colonia (Alemaña), e comezou os seus estudos musicais no conservatorio da súa cidade natal.
Continuou a súa formación na Folkwang- Musikhochschule de Essen co profesor Christoph Richter, onde no 2000 obti-
vo a súa diplomatura con honras. Posteriormente, realizou un curso de postgrao coa profesora Xenija Jankovich.
Asistiu a clases maxistrais con Marcio Carneiro, Yvan Chiffoleau, Siegfried Palm, Thomas Demenga e, no marco do
Folkwang- Festival, con Mstislav Rostropovich. Colaborou coa Junge Deutsche Philarmonie e a orquestra de cámara
desta institución, o Ensemble Resonanz. Traballou con músicos como Lothar Zagrosek, Rudolf Barschai, Thomas
Zehetmair, Tabea Zimmermann, David Geringas e Tatiana Gridenko. En música de cámara tocou cos pianistas Vassily
Lobanov e Pascal Devoyon. No 1998 foi cofundador do ensemble “eMex”, especializado en música contemporánea, co
cal ofreceu numerosos concertos por toda Europa. Foi ademais primeiro violoncello solista da Westfalische
Kammerphilarmonie Gutersloh entre 1997 e 2001, e participou na oitava edición da academia orquestral do Bayerisher
Rundfunk baixo a dirección de Mstislav Rostropovich. Actualmente é membro da Real Filharmonía de Galicia en
Santiago de Compostela, e forma parte de varios grupos de cámara, entre eles o Trío Stella.

Emmanuelle Janisz
PIANO

Naceu en 1976 en Toulon, e estudou con René-Pierre Faedda no conservatorio desta cidade, onde obtivo os primeiros
premios en piano, solfexo e música de cámara. A partir de 1998 continuou os seus estudos no Conservatorio Nacional
de Aix-en-Provence co profesor Michel Leduc, e ao mesmo tempo estudou musicoloxía na Universidade de Provence.
En 2001 rematou os seus estudos no conservatorio, obtendo os primeiros premios en piano e música de cámara.
Continuou a súa formación asistindo a clases maxistrais con Mireilla Faye-Mora e Olivier Gardon e, especialmente, en
música de cámara con Alain Meunier. Ao mesmo tempo, dedícase a ofrecer numerosos concertos con diferentes gru-
pos de cámara por toda Francia. Actualmente reside en Santiago de Compostela, onde traballa como profesora de
piano na Asociación Alfaia. Colabora habitualmente coa Escola de Altos Estudos Musicais como pianista acompañante
e ofrece concertos de música de cámara, sobre todo, co violoncellista Thomas Piel.

CONCERTO 11

Juditha Triumphans, unha
ópera sacra de Vivaldi
(versión de concerto)

GEMMA COMA-ALABERT mezzosoprano JUDITHA
MARINA DE LISO mezzosoprano  HOLOFERNES
MONICA PICCININI  soprano  VAGAUS
MARIA HINOJOSA soprano  ABRA
MARTA INFANTE mezzosoprano OZIAS
OTTAVIO DANTONE  director
ORQUESTA HISTÓRICA DEL FESTIVAL DE 
TORROELLA DE MONTGRÍ & LA PRINCIPESSA FILOSOFA
CORO DE CÁMARA FRANCESC VALLS

Venres 16 de maio de 2008
Círculo das Artes. 20:30 h.

ANTONIO VIVALDI (1678-1741)
Juditha Triumphans, devicta Holofernis barbarie
sacro militare oratorium RV 644 (oratorio sacro e militar en dúas partes)

Libreto: Giacomo Cassetti, baseado na Biblia, libro de Xudit 10-13
Estrea: Venecia (Ospedale della Pietà), 1716

Gemma Coma-Alabert
MEZZOSOPRANO

Cativou a atención internacional pola riqueza da súa cor vocal e a súa vibrante interpretación dos personaxes na
ópera, o oratorio e o recital. No verán de 2005 debutou nos Estados Unidos invitada polo Aspen Opera Theater para
cantar o papel de Medea na ópera Giasone de Cavalli dirixida por Harry Bicket. Esta actuación foi loada cunha crítica
no New York Times: “Gemma Coma-Alabert é unha mezzosoprano cun grande ímpeto, que efectuou un excelente tra-
ballo no papel de Medea, tanto vocalmente coma de caracterización do personaxe”. En 2006 volveu a este festival
como artista invitada, para realizar un recital de música española xunto á guitarrista Sharon Isbin.

Na pasada tempada cantou o papel principal no oratorio de Vivaldi Juditha Triumphans no Festival de Música de
Torroella de Montgrí xunto ao mestre Ottavio Dantone. Tamén cantará no Liceo de Barcelona o papel de Rossweise da
ópera Die Walküre de Wagner. Outros proxectos inclúen concertos coa orquestra San Juan Symphony en Colorado e
unha xira de recitais por Estados Unidos xunto á guitarrista Sharon Isbin.

Actuou frecuentemente en teatros de ópera franceses e ten no seu repertorio papeis como Rosina ou Dorabella.
Outras actuacións en Francia inclúen o papel de Carmen no Theatre de la Bourse de Lyon e o papel protagonista en
L´enfant et les sortilèges de Ravel xunto á Orquestra Filharmónica de Lorraine en Metz. Obtivo o premio especial no
Concurso Internacional de Canto de Marmande (Francia, 2003). Cantou no Théâtre des Champs Elysées (París), nos
teatros de ópera de Toulon, Nantes, Rennes, Lausanne, Liceo ou Bilbao e en festivais como o de Bergen, Friburgo e
Estrasburgo, entre outros. Os seus papeis inclúen Rosina, Dorabella, Carmen, Cherubino, Isaura, Fidalma,
Mrs.Herring, Mrs. Noé, Serpilla (Cherubini), La Dirindina (Scarlatti), Eco (Scarlatti) e Junon (Charpentier). Traballou con
directores como Antonello Allemandi, Robert Spano, Christophe Rousset, Emmanuel Haïm e Antoni Ros Marbà. Entre
2001 e 2003 estivo en residencia na Ópera Studio da Ópera Nacional de Lyon. 

Paralelamente, canta oratorio e interpretou o Magnificat e a Paixón segundo San Mateo de Bach, os Stabat Mater
de Pergolesi e Rossini, o Gloria de Vivaldi ou a Misa en re menor de Dvorák. Todo isto baixo a batuta de directores
como Bernard Tetu, Laurence Equilbey ou Daniel Tosi. Ademais interveu na nova gravación do Réquiem de Mozart, de
J. C. Malgoire coa discográfica K617. En 2006 realizou unha xira por España xunto á Orquestra Barroca de Venecia e
Andrea Marcon.

Nada en Xirona no seo dunha familia de músicos, comezou os seus estudos musicais con piano, composición e
violoncello. Estudou no Conservatorio Nacional Superior de París, onde en 2003 obtivo o primeiro premio de final de

carreira. Continuou estudos de perfeccionamento na Guildhall School of Music de Londres, ademais de recibir leccións
maxistrais da man de grandes figuras de la lírica internacional como Montserrat Caballé, Teresa Berganza, Renata
Scotto, Susanne Mentzer, Delores Ziegler, etc.

Realizou gravacións con directores como E. López-Banzo, J. C. Frish, G. O´Reilly, coas discográficas Harmonia Mundi,
K617, Virgin e Naïve. Obtivo o premio de interpretación musical do Ministerio de Educación e Cultura en 1999, e gravou un
disco de música española. Participou en producións de radio e televisión para Arte, Mezzo, France Musique, Radio
Nacional de España e Catalunya Ràdio, e tamén gravou a banda sonora da película Vatel con música de Ennio Morricone.

Monica Piccinini
SOPRANO 

Despois de completar os estudos de violín, iniciou os estudos de canto con Franca Mattiucci e máis tarde con Elena
Kriatchko, que a guiou na súa diplomatura obtida coas máximas cualificacións. Asistiu a cursos de perfeccionamento
en canto barroco con Claudio Cavina e Rossana Bertini e en lied e música vocal do século XIX con Eric Werba e
Dorothy Dorow. Profundou na interpretación e estilo da música vocal dos séculos XVII e XVIII e, de xeito especial, nos
repertorios operísticos e de oratorio.

Desde 1999 é invitada regularmente por Hesperion XXI e La Capella Reial de Catalunya dirixidas por Jordi Savall
(Orfeo, Vespro della Beata Vergine, Combattimento di Tancredi e Clorinda de Monteverdi) e desde 2003 é membro
estable do Concerto Italiano de Rinaldo Alessandrini (L’incoronazione di Poppea, L’Orfeo, gravacións e xiras con reper-
torio madrigalístico e polifónico de Monteverdi, Gesualdo, Marenzio, Luzzasco, etc., cantatas e oratorios dos séculos
XVII e XVIII, dúos e tríos de Haendel, etc.). Ademais, recibe invitacións regularmente da Accademia Bizantina (Misa da
Coroación de Mozart, Betulia Liberata de Jommelli, Sant’Elena al Calvario de Hasse, cantatas de Haendel e D.
Scarlatti, etc.), Europa Galante, Ensemble Aurora, Le Parlement de Musique, Al Ayre Español, Bayerische Rundfunk
Orchestra, Orquestra Barroca de Sevilla e Orquestra Barroca da Universidade de Salamanca. Tamén colabora cos gru-
pos de cámara Tripla Concordia, Gli Affetti Musicali, Cappella Artemisia e o seu grupo Armonica Lira.

Cantou baixo a dirección de J. Savall, R. Alessandrini, O. Dantone, F. Biondi, E. Gatti, W. Kuijken, M. Gester, F. M.
Bressan e E. Lopez-Banzo en teatros e festivais europeos como o Teatro Real de Madrid, Citè de la Musique de París,
Concertgebouw de Amsterdam, Konzerthaus e Musikverein de Viena, Auditorio Nacional de Madrid, Accademia di
Santa Cecilia, Teatro Regio de Turín, Festival delle Fiandre, etc. Realizou gravacións para Naïve, Opus 111,
Stradivarius, Tactus, Symphonia e Dynamic.

Marina De Liso
MEZZOSOPRANO

Iniciou o estudo de canto de moi nova e diplomouse coas máximas cualificacións no Conservatorio de Rovigo.
Posteriormente, trasladouse á Scuola Musicale di Milano onde se perfeccionou en canto histórico con Claudine
Ansermet. Ao longo da súa traxectoria cantou óperas de Haendel, Vivaldi, Gluck e Monteverdi baixo a dirección de
prestixiosos mestres como Emmanuele Häim, Fabio Biondi, Antonio Florio e Alberto Zedda, entre outros. Cantou nas
principais cidades e teatros europeos con grande éxito de público e crítica. 

María Hinojosa
SOPRANO

Naceu en Sabadell e empezou os seus estudos de canto con M.ª Teresa Boix. Obtivo o título superior de canto e lied pola
ESMUC de Barcelona coa máxima cualificación. Actualmente, completa a súa formación vocal e interpretativa con
Enedina Lloris, Marco Evangelisti e Enrique Ricci. Ampliou os seus coñecementos con Elena Obraztsova, Mitsuko Shirai,
Ana Luisa Chova, Assumpta Mateu, Fco. Poyato, Leonardo García Alarcón, Eduardo Egüez, Robert Expert, Gloria
Banditelli, Monique Zanetti, etc. Debutou aos dezaseis anos co papel protagonista da zarzuela Gigantes y cabezudos.
Iniciouse no xénero operístico coa Margueritte de Faust, e posteriormente interpretou o papel de Amore de Orfeo ed
Eurídice, Gretel de Hänsel und Gretel , La Canterina, Rita, Don Pasquale, Il Re pastore, Don Giovanni, La Finta Semplice,
Ercole Amante (Cavalli), Cielo Andino (M. Anunzziata), Stabat (X. Maristany), María de Buenos Aires (Piazzola), La Favola
d’Orfeo de Monteverdi (editado en dvd polo festival de Ambronay baixo a dirección de Gabriel Garrido), etc.

No terreo do oratorio, cantou o Lobgesang de Mendelshon no Auditorio Nacional de Madrid baixo a dirección de
Salvador Mas. Tamén cantou o Réquiem de Mozart, a Petite Messe Solennelle de Rossini, O Mesías de Haendel,
Esther de Lidarti, a Misa St. Johannes de Deo de Haydn, a Paixón segundo San Xoán e a Cantata do Café de Bach,
Stabat Mater de Pergolesi e participou co cuarteto Albada nunha xira co Stabat Mater de Boccherini.

No ámbito da música contemporánea gravou os compactos RMSonce e The game of life de F. Martí, Réquiem de
J. Tassa, AnnaCrussa de E. Resina, e o dvd do Stabat de X. Maristany. Cantou en Francia, Portugal, L’Auditori de
Barcelona e Teatro Albéniz de Madrid el Drumming de Steve Reich. Realizou a estrea da Suite Lorca de Enric Palomar
en L’Auditori de Barcelona e a súa posterior edición en dvd.

Marta Infante
MEZZOSOPRANO

Nada en Lleida, realizou estudos de piano, viola e canto no conservatorio desta cidade, e completou a súa formación
superior de canto na Universidade de Ostrava (República Checa) con D. Micková. Durante catro tempadas formou

parte do ensemble da ópera Nacional de Moravia, en Ostrava. Ao seu regreso a España recibe clases de Carmen
Bustamante, Wolfram Rieger, Ana Higueras, Fernando Turina, Josefina Arregui e David Mason.

Cantou como solista en escenarios de Chequia, Polonia, Siria, Exipto, Xordania, Grecia, Líbano, Brasil, Uruguai,
Chile, Arxentina e Xapón. No terreo da música antiga e barroca  actuou como solista co grupo Musica Ficta, Capilla
Real de Madrid, Fontegara, Civitas Harmoniae, Anthonello (Xapón), Capella de Ministrers, Los músicos del buen
Retiro, La Folía, Camerata del Prado,  Zarabanda ou Amsterdarmer Baroque Compagnie. Cantou tamén coa Orquestra
Sinfónica de Galicia, Sinfónica de Madrid, Filharmónica de Málaga e coa  Orquestra Nacional de España, actuando
baixo a batuta de directores como Joan Company, Rainer Steubing, Lorenzo Ramos, Arturo Tamayo, Miguel Ángel
Gómez Martínez, Josep Pons, Leon Botstein e Aldo Ceccato.

Ofreceu recitais co pianista Jorge Robaina na Fundación Juan March de Madrid, o Teatro Calderón de Valladolid e
o Palau de la Música Catalana de Barcelona, e obtivo un premio no concurso O Primeiro Palau pola súa interpretación
de Mahler e Dvorák. Participou na  Helena Exipcíaca de Strauss no Teatro Real de Madrid, cantou o papel protagonis-
ta na zarzuela Salir el amor del mundo de Sebastián Durón no Teatro Arriaga de Bilbao e Juditha Triumphans de
Vivaldi baixo a dirección de Ottavio Dantone. 

Gravou para Radio Nacional de España, Catalunya Música e Cesky rozhlas (Radio Nacional Checa) e entre a súa
discografía destacan El parnaso español de Ruimonte, a integral de Villanescas de Guerrero, Cancioneiro de Turín,
Misae de Lobo (todos eles con Musica Ficta), Universo feminino en Huelgas con Capella de Ministrers e as súas máis
recentes gravacións como solista, Alto cantatas de Telemann (gravado co grupo Fontegara baixo a dirección de Raúl
Mallavibarrena) e Tons á arpa, con tons humanos e divinos inéditos do barroco español gravados xunto ao arpista
Manuel Vilas para o selo Enchiriadis.

Cor de cambra Francesc Valls

Fundado en novembro de 2003 por Rafael Murillo, naceu coa finalidade de mellorar en calidade e cantidade a música
para o culto da catedral de Barcelona e promover, ao mesmo tempo, a música de inspiración relixiosa.

Na actualidade o coro está formado por dezaseis novos cantantes de sólida formación. O seu director, desde
marzo de 2007, é Pere-Lluís Biosca. O seu repertorio a capella está centrado na polifonía hispánica e nos mestres de
capela da catedral de Barcelona dos séculos XVI, XVII e XVIII.

Recentemente, publicou o seu primeiro compacto, dedicado á figura de Joan Cererols, e presentouse no Gran
Teatre del Liceu coa ópera The city of greed de Lleonard Balada.

Orquestra Histórica do Festival de Torroella & La Principessa Filosofa

O título da ópera de Carles Baguer (1768-1808) La Principessa Filosofa inspirou o nome da Orquestra Histórica do
Festival de Torroella & La Principessa Filosofa. A orquestra La Principessa Filosofa creouse no 2005 a partir dunhas
xornadas de cultura catalá celebradas na cidade de Nápoles que foron impulsadas polo Institut Ramon Llull.

Coa finalidade de proporcionar ao Festival de Músiques de Torroella de Montgrí un instrumental orquestral propio,
La Principessa Filosofa converteuse no 2006 na Orquestra Histórica do Festival de Torroella. A presentación deste
novo proxecto materializouse coa interpretación do oratorio de Mozart Die Schuldigkeit des esrten Gebots baixo a
dirección de Marek Stryncl. Cun proxecto para desenvolver nos próximos anos con directores do prestixio de Ottavio
Dantone, Alfredo Bernardini, Paul Godwin ou Thomas Hengelbrock, esta orquestra obtivo un clamoroso éxito de públi-
co e crítica. 

Liderada pola violinista Farran James, a Orquesta Principessa reúne a un bo elenco de músicos do estado espa-
ñol, moitos deles titulados en interpretación da música antiga pola Escola Superior de Musica de Cataluña (ESMUC)
xunto a reputados intérpretes e colaboradores de prestixiosos grupos europeos. 

Ottavio Dantone
DIRECTOR

Diplomouse en órgano e clavecín polo Conservatorio Giuseppe Verdi de Milán. Comezou moi novo a súa carreira de
concertista, e dedicouse desde o inicio ao estudo e constante afondamento na música antiga, chamando axiña a aten-
ción do público e da crítica.

En 1985 obtivo o premio de baixo continuo no Concurso Internacional de París, e en 1986 foi premiado no
Concurso Internacional de Bruxas (dous dos concursos de clavecín máis importantes do mundo). Foi o primeiro italia-
no en obter tales recoñecementos a nivel internacional neste campo.

Desde 1996 é o director musical da orquestra barroca italiana Accademia Bizantina. A primeira execución en tem-
pos modernos de Giulio Sabino de Giuseppe Sarti sinalou o seu debut operístico en 1999. Desde daquela afianza a
súa habitual actividade de solista e líder de grupos de cámara cunha crecente carreira como director de orquestra,
estendendo o seu repertorio á ópera do período clásico e romántico e afondando no repertorio máis descoñecido e na
recuperación de títulos de primeira execución en tempos modernos.

Na primavera de 2005 dirixiu con gran éxito Rinaldo de Haendel xunto ao director de escena Pier Luigi Pizzi na
Scala de Milán. É regularmente invitado aos máis prestixiosos teatros de ópera e aos festivais internacionais máis
importantes do mundo. Son moitísimas as gravacións radiofónicas e televisivas en Europa, así como as discográficas,
como solista e como director, polas que obtivo prestixiosos premios e recoñecementos da crítica especializada. Desde
o 2003 grava con Decca.

CONCERTO 12

O concerto clásico: 
Mozart e Haydn
KENNEDY MORETTI  piano
PLAMEN VELEV  violoncello e dirección
CAMERATA QUIODI

Luns 19 de maio de 2008
Círculo das Artes. 20:30 h

JOSEPH HAYDN (1732-1809)
Concerto para violoncello e orquestra nº 2 en re maior Hob.VIIb:2 op 101 (1793)

I Allegro moderato
II Adagio
III Rondo: Allegro

WOLFGANG AMADEUS MOZART (1756-1791)
Concerto para piano e orquestra nº 12 en la maior K 414 (1782)

I Allegro
II Andante
III Rondo: Allegretto

Kennedy Moretti  
PIANO

Naceu en Brasil e realizou os seus estudos musicais na Universidade de São Paulo, na Academia Franz Liszt de
Budapest e na Escola Superior de Música de Viena. Foi pianista acompañante e asistente musical na Ópera Nacional
de Hungría, no Volkstheater de Viena e, tamén, nas compañías vienesas Neue Oper Wien e Neue Oper Austria. Entre
1994 e 1999 foi o acompañante das clases de Alfredo Kraus na Escola Superior de Música Raíña Sofía en Madrid e
nos cursos de verán de Santander; de 2000 a 2005 foi profesor de educación auditiva tamén na Escola Superior de
Música Raíña Sofía en Madrid, e entre 2000 e foi 2006 catedrático de música de cámara no Conservatorio Superior de
Música de Salamanca.

Actuou en varias cidades españolas e, tamén, en Portugal, Francia, Austria, Alemaña, Inglaterra, Suíza, EE.UU. e
Brasil. No intenso labor que desenvolve no campo do acompañamento vocal actuou xunto a cantantes como Aquiles
Machado, Ana María Sánchez, Ruggero Raimondi, Simón Orfila, Felipe Bou, Milagros Poblador, María Espada, Marina
Pardo, José Antonio López, Mariola Cantarero, etc., e no campo da música de cámara instrumental con intérpretes
como Hagai Shaham, Joaquín Torre, Ángel García Jermann, David Quiggle, José Manuel Román, José Luis Estellés,
David Tomás e membros do Cuarteto Casals, entre outros. Dedícase tamén ao clavecín e no ano 2002 retoma a súa
actividade como pianista solista.

Ademais de transmisións en directo pola Radio Nacional Austríaca e a Radio Televisión Española, realizou grava-
cións de obras para piano só e cancións de Helmut Jasbar (con María Espada) para o selo Extraplatte de Viena, do
ciclo Winterreise de Schubert (con Marina Pardo) para o selo Calando de Madrid e dun compacto da serie
Compositores de Cantabria (tamén con Marina Pardo) para a Fundación Marcelino Botín en Santander.  

Na actualidade reside en España e exerce a docencia na área de música de cámara na Escola Superior de Música
de Cataluña (Barcelona), no Instituto Internacional de Música de Cámara de Madrid e no Conservatorio Superior de
Música de Aragón (Zaragoza).

Camerata Quiodi

Este conxunto instrumental naceu no ano 2001 por iniciativa do violoncellista principal da Real Filharmonía de Galicia,
Plamen Velev, co propósito de ampliar a oferta de música de cámara como complemento da programación das gran-
des orquestras en Galicia. Os compoñentes da Camerata Quiodi son, na súa maioría, profesores da Real Filharmonía
de Galicia. A súa composición é variábel, e segundo as necesidades da programación conta coa colaboración de des-

tacados músicos galegos e de prestixio nacional.
Un dos obxectivos que a Camerata Quiodi se marcou foi facer accesíbel a música clásica a un tipo de público

menos habitual, fomentando deste modo o coñecemento da cultura musical entre a xente máis nova. Desenvolve este
labor mediante os numerosos concertos didácticos ofrecidos. Por encargo do Concello de Santiago de Compostela
realizou unha serie de concertos didácticos sobre o barroco, outro dedicado á presentación dos diferentes instrumen-
tos de corda e outro dedicado á música dos países da Europa do leste, co gallo da ampliación da Unión Europea.
Estas iniciativas tiveron unha gran repercusión e aceptación nos círculos educativos e docentes da cidade. Así mesmo,
por encargo da Universidade de Santiago, en 2004 levou a cabo un ciclo de tres programas monográficos en Santiago,
Lugo e Ourense sobre os máis destacados representantes da música barroca: Corelli, Haendel, Vivaldi e Bach. Para o
Auditorio de Galicia creou o concerto didáctico Lembrando a Boccherini e outros programas tamén didácticos sobre As
catro estacións de Vivaldi e O entroido dos animais de Saint-Saëns. Precisamente, este concerto de O entroido dos
animais xunto coa compañía Monicreques de Kukas foi representado noutras moitas localidades da Galicia. En
novembro de 2005 realizou varios concertos dedicados ao músico galego Manuel Quiroga, e en xuño de 2006, coa
cantante María Espada, a obra Stabar Mater de Luigi Boccherini. Ese mesmo ano, co gallo da conmemoración do 250º
aniversario do nacemento de Wolfgang Amadeus Mozart, realizou un ciclo monográfico deste autor para a
Universidade de Santiago, con concertos en Santiago, Lugo e Ourense, e creou o concerto didáctico Bos días, Mozart,
representado no Auditorio de Galicia e no Círculo das Artes de Lugo. Na súa actividade do último ano destacan tamén
as súas participacións, o pasado mes de xullo no Festival Via Stellae e o pasado maio no Festival de Música Cidade
de Lugo.

No pouco tempo transcorrido desde a súa creación, a Camerata Quiodi afianzou a súa presenza no panorama
artístico galego, tanto pola actividade docente desenvolta como polas numerosas actuacións que realizou en diferentes
cidades de Galicia. 

Plamen Velev
VIOLONCELLO

Nado en Bulgaria, inicia os seus estudos na Escola da Nova Orquestra Nacional e posteriormente, no Conservatorio
Superior de Sofía, baixo a tutela dos profesores S. Manolov e Z. Yordanov. Obtivo premios no seu país durante tres
anos consecutivos no Concurso Nacional de Novos Intérpretes, no Concurso de Música Nacional e no Encontro
Nacional de Novos Violoncellistas. Foi distinguido coa Medalla de Ouro do Ministerio de Educación Búlgaro e foi bol-
seiro de posgrao de interpretación e de música de cámara. Perfeccionou os seus estudos con mestres de relevancia
internacional como Laszlo Mezo, Yanos Starker e Lluis Claret.

A súa traxectoria profesional iníciase como violoncellista na Orquestra Nacional de Bulgaria, orquestra que abando-
na aos dous anos cando é invitado a formar parte do Cuarteto da Radio Televisión Búlgara, co que efectuou numero-
sas gravacións e xiras internacionais. Tras unha colaboración coa Orquestra da Radio Televisión Belga, establécese
nas Illas Canarias, onde comparte o seu labor docente no Conservatorio Superior de Música de Santa Cruz de
Tenerife co seu posto na Orquestra Sinfónica de Tenerife.

Formou parte de diferentes orquestras e agrupacións de cámara, coas que actuou en diferentes países de Europa
como Bulgaria, Rusia, Hungría, Checoslovaquia, Iugoslavia, Italia, Suíza, Bélxica, Holanda, Alemaña, Austria, Grecia e
España. Ademais, actuou como solista baixo a batuta de importantes directores como Helmut Rilling, Maximino
Zumalave ou Christopher Hogwood e coas agrupacións Orquestra Académica de Sofía, Camerata Quiodi e Real
Filharmonía de Galicia.

Foi profesor dos Cursos de Verán de La Palma, da Internationales Bachakademie, da Nova Orquestra de Cataluña
e impulsor do primeiro e segundo Encontro de Novos Violoncellistas de Galicia, con sede en Santiago de Compostela.
É fundador da agrupación Camerata Quiodi coa que continúa realizando numerosas actuacións e é tamén autor e par-
tícipe de varios programas didácticos desenvoltos en Galicia nos últimos anos. 

Dende 1996 ocupa o posto de violoncello principal da Real Filharmonía de Galicia e profesor titular de violoncello
na Escola de Altos Estudos Musicais.

 



38 FESTIVAL DE MÚSICA CIDADE DE LUGO

CONCERO 13

O piano: a sonata
MIHKEL POLL piano

Xoves 22 de maio de 2008
Círculo das Artes. 20:30 h

PARTE I

LUDWIG VAN BEETHOVEN (1770-1827)
Sonata para piano nº 21 en do maior op 53 Waldstein

I Allegro con brio
II Adagio molto
III Rondo: Allegretto moderato

FRANZ SCHUBERT (1797-1828)
Sonata para piano nº 16 en la menor D 784

I Allegro giusto
II Andante
III Allegro vivace

PARTE II

MAURICE RAVEL (1875-1937)
Gaspard de la nuit

I Ondine (Ondina)
II Le gibet (A forca)
III Scarbo

DIMITRI SHOSTAKOVICH (1906-1975)
Sonata para piano nº 1 op 12

Allegro - Meno mosso - Adagio - Allegro - Lento - Allegro

Mihkel Poll  
PIANO

Naceu en Talín o 13 de agosto de 1986. Comezou os seus estudos de piano aos seis anos no Conservatorio de
Nõmme con Helve Kuuskmann. Aos sete comezou a frecuentar o Conservatorio de Talín, onde estudou con Ivari Ilja e
Maigi Pakri. Na actualidade, estuda na Academia de Música e Teatro de Estonia con Ivari Ilja. Tamén recibiu clases
maxistrais de Angela Hewitt, Peter Donahue, Vera Gornostajeva, Walter Blankenheim, Erik T. Tawastsjerna e Hui-Ying
Liu-Tawastsjerna.

Participou en numerosos certames en Estonia e no estranxeiro e foi galardoado en numerosas ocasións: primeiro
premio do Concurso nacional para novos pianistas de Tartu (1998 e 2001), premio do Concurso internacional para
novos músicos de Talín (1997 e 2000), co terceiro premio (1999) e o segundo premio (2001) do Concurso de piano
Chopin de Narva (un concurso internacional para novos pianistas), co segundo premio do Concurso internacional para
novos pianistas de Usti nad Labem (República Checa, 1999), co primeiro premio e o premio especial do Concurso
internacional para novos pianistas de Volkhov (Rusia, 2000). En 2002, foi o representante de Estonia no concurso de
Eurovisión para novos músicos clásicos celebrado en Berlín.

Ademais, en 2002 recibiu o segundo premio do Concurso nacional de pianistas de Talín e o do Concurso interna-
cional de piano Jazeps Vitols de Riga (Letonia) e, en 2004, obtivo o primeiro premio e o premio especial do Concurso
internacional de piano Rina Sala Gallo en Italia, así como o primeiro premio e os catro premios especiais do concurso
internacional Con Brio para intérpretes clásicos. En 2006 foi galardoado co primeiro premio e o premio especial da pri-
meira edición do Concurso internacional de piano de Talín e co primeiro premio da vixésima edición do Concurso inter-
nacional de piano de Ferrol. 

O seu repertorio é extraordinariamente amplo, pois abrangue compositores desde Bach ata Ligeti. En 2007 inter-
pretou o concerto para piano de Ligeti co Nyyd Ensemble baixo a dirección de Olari Elts. Tamén interpreta música de
cámara con grandes instrumentistas e cantantes estonianos.

CONCERTO 14

Concertos en familia

Stravinski 2: O paxaro de lume
VIRAVOLTA
ANXO GARCÍA director
LEANDRO LAMAS  deseño

QUIDAM TRIO:
BEATRIZ RODRÍGUEZ  violín
MARIOLA GIL clarinete
XOSÉ MANUEL YÁÑEZ  piano

Sábado 24 de maio de 2008
Círculo das Artes. 18:00 h.

IGOR STRAVINSKI (1882-1971)
O paxaro de lume (1910)
espectáculo de marionetas con música en directo

Texto: Viravolta. Adaptación dun conto tradicional ruso
Música: adaptación do ballet de Igor Stravinski realizada por Ermitas García Ríos

Introdución: “Música misteriosa”
Tema do paxaro de lume
Música para o cambio de escena
Iván persegue e prende ao paxaro
Súplicas do paxaro
Variación da música misteriosa
Transición musical e Malhão (música popular portuguesa)
Danza infernal do rei Katches
Diálogo entre Iván e Katches
Tansición e canción de berce
Iván sube á árbore
Himno final
Malhão (música popular portuguesa)

VIRAVOLTA
ANXO GARCÍA dirección
LEANDRO LAMAS  deseños
XULIO BALADO  iluminación
PILAR ÁLVAREZ, XULIO BALADO e ANXO GARCÍA manipulación

QUIDAM TRIO 
BEATRIZ RODRÍGUEZ CARIDAD  violín
MARIOLA GIL LAGO  clarinete
XOSÉ MANUEL YÁÑEZ CARBALLEIRA piano

Viravolta

Esta compañía, formada polos monicrequeiros Anxo García, Pilar Alvárez, Ignacio Vilariño e Xulio Balado, naceu como
teatro de monicreques en 1982. Despois de varias experiencias teatrais a nivel comarcal, incluída a creación dunha
comparsa de xigantes e cabezóns, produciron o seu primeiro espectáculo de monicreques. Unha característica común
en todos os seus espectáculos é a utilización de monicreques, entendidos dunha maneira moi xeral: de guante, de

variña, sombras, obxectos, etc. Os textos non seguen unha norma fixa, ás veces son creación dos propios compoñen-
tes do grupo e outras adaptacións de contos populares, obras teatrais, colaboracións, etc. Ademais de espectáculos
de monicreques propiamente ditos, fixeron outros de tipo experimental, realizaron outras actividades e impartiron cur-
sos de construción e manipulación. Nos últimos anos, Viravolta desdobrou a súa actividade formando unha nova com-
pañía (Títeres Seisdedos) coa que manteñen unha actividade paralela.

En 1998, co gallo do 15º aniversario da primeira estrea como compañía de monicreques, realizaron unha exposi-
ción conmemorativa no Museo Municipal de Lalín na que se puideron observar monecos, escenografías, fotografías e
demais materiais das montaxes realizados dende o comezo da actividade teatral dos membros de Viravolta, materiais
que na súa totalidade conserva a compañía. Esta exposición foi o punto de partida para a creación do Museo Galego
da Marioneta que se inaugurou en decembro de 2001, e que na actualidade desenvolve múltiples actividades. O mate-
rial de Viravolta foi amosado en numerosas exposicións: Festival de Teatro de Ribadavia 1988, diversas convocatorias
dos Encontros dos Titiriteiros Galegos, Casa da Cultura de Ourense 1988, Mostras de Teatro Infantil Galego Xeración
Nós, Domingos de Furabolos e exposición 10 anos do Teatro Principal de Ourense encadrada nos actos do Congreso
sobre o Teatro.

Viravolta e Seisdedos participaron en numerosos festivais, circuítos e feiras por toda España e no estranxeiro, entre
os que destacan as mostras internacionais de teatro infantil Xeración Nós, Festival de Teatro de Rivadavia, Festival
Internacional de Títeres de Santiago,  Festitíteres de Alacante, Fira Internacional de Teatro de Titelles de Lleida, Feira
Galega de Teatro, etc. Participan habitualmente en diferentes campañas escolares, feiras do libro, festas populares, fei-
ras tradicionais, circuítos culturais, redes de teatro, etc.

Entre as últimas montaxes da compañía que mantén en repertorio cómpre salientar ¡Hip-Hip Hurra! (2000), Vida,
crimes e prisión de Toribio de Mañón (2002), A historia do Soldado (2003), O poliño feo (2005) ou O paxaro de lume
(2007)

Mariola Gil Lago
CLARINETE

Naceu en Narón (A Coruña) e iniciou os estudos musicais na Escola de Música do Padroado de Cultura de Narón.
Posteriormente, estudou nos conservatorios profesionais de Música de Ferrol e da Coruña, e obtivo o título superior de
clarinete no Conservatorio Superior de Música de Vigo. No 2000 realizou un máster en interpretación de clarinete pola
Universidade da Coruña con profesores como José Luis Estellés, Henri Bock, Mitchel Letiec, Antoni Pay, Frabizio Meloni
e Hans Denzer. Durante o curso 2003-04, foi alumna da Aula de Música da Universidade de Alcalá de Henares, na que
recibiu clases do clarinetista José Luis Estellés.

Para perfeccionar a súa formación clarinetística, asistiu a numerosos cursos con Joan Enric Lluna, Antonio Saiote,
Henri Bock, José Luis Estellés e Lorenzo Coppola. Formou parte da Xoven Banda de Narón, Banda Municipal da
Coruña, Banda Sinfónica de Galicia, Xoven Orquestra da Sinfónica de Galicia, Orquestra Clásica de Vigo e da orques-
tra de clarinetes Denner Ensemble.

No aspecto pedagóxico, impartiu clases de clarinete como profesora titular na Escola Municipal de Música da
Coruña e en varios conservatorios profesionais de Galicia. Na actualidade, ademais de ser membro do Trío Vivo e do
Quidam Trío, forma dúo profesional xunto ao pianista Genaro Fernández, e é profesora de clarinete no Conservatorio
Profesional de Música de Ferrol. Tamén realiza espectáculos musicais con monicreques coa compañía Viravolta e cos
grupos Stravinski Ensemble e Firebird Project.

Beatriz Rodríguez Caridad
VIOLÍN

Naceu na Coruña. Realizou os seus estudos de violín no Conservatorio Superior de Música da Coruña, e de música
de cámara no Conservatorio Superior de Oviedo, e obtivo o premio de honra en ambas especialidades.
Posteriormente, ampliou os seus estudos con Manuel Guillén (Madrid) e no Conservatorio de Rotterdam con Thijs
Kramer. Foi membro da Orquesta Juvenil Iberoamericana (Venezuela) e a Joven Orquesta Nacional de España e violín
principal da Rotterdam Young Philharmonic (Holanda). Realizou cursos de perfeccionamento con Ruggiero Ricci, Félix
Ayo, Rainer Sonne e Vartan Manooguian e de música de cámara con M. Khomitzer,  J. E. Estellés e Michael Barta.
Formou parte de numerosas agrupacións camerísticas. Desde a súa fundación en 1995 é membro da Orquestra de
Cámara Galega, coa que actuou en Portugal, Austria (Festival Spanien Modern, Viena) e Arxentina. Desde 2003, cola-
bora coa compañía Viravolta en diferentes espectáculos en formación de trío e como solista. Forma dúo co pianista
José Manuel Yáñez Carballeira. Desde 1998 dedícase ao ensino. Foi profesora de violín e música de cámara do
Conservatorio Profesional de Música de Ferrol, Conservatorio Profesional de Música da Coruña, e na actualidade é
profesora do Conservatorio Superior de Música da Coruña.

José Manuel Yáñez Carballeira
PIANO

Realizou os seus estudos no Conservatorio Superior de Música da Coruña da man da concertista e profesora Natalia
Lamas, e participou en diferentes cursos de perfeccionamento cos profesores Luís Galve, Manuel Carra, Cecilio Tieles,
E. Pich-Axelfield, Elías Arizcuren, Edson Elías, Laszlo Gyimesi, J. L. Estellés, Benet Casablancas, Luca Chiantore,
Almudena Cano, etc. Realizou o máster en Interpretación de Piano da Universidade da Coruña impartido polo profesor
e concertista Albert Attenelle.

Actuou como pianista solista e en diversas formacións de música de cámara e orquestras como a Joven Orquesta
Nacional de España (JONDE), Orquestra de Cámara Nemet, Orquestra de Cámara Municipal da Coruña (coa que
estreou na cidade os Catro Temperamentos de Hindemith como solista), Sinfónica de Galicia, Orquestra de Cámara
Galega e Banda Municipal da Coruña (interpretando como solista Parade Concerto de S. Lance e Rhapsody in Blue de
G. Gershwin).

En 1991 fundou o Trío Groba xunto ao violinista Rogelio Groba e a chelista Clara Groba e, posteriormente, formou
parte da Orquestra de Cámara Galega. Na actualidade é profesor de piano no Conservatorio Profesional de Música
Xan Viaño de Ferrol, onde ocupa dende o curso 1999-2000 o cargo de director do centro. Foi requirido en varias oca-
sións para formar parte do xurado no Premio Internacional de Piano Cidade de Ferrol. Ademais é membro fundador da
Asociación Galega de Intérpretes de Música Clásica (ASGAIM).

Entre 2003 e 2006 formou dúo de piano a catro mans coa pianista Valvanera Briz, coa que realizou varios concer-
tos polo Estado español. Forma parte do Dúo Ad Rem, Quidam Trío, Dúo 2x4, Strawinsky Ensemble, Firebird Proyect,
Krekes Ensemble, Proxecto Encontros, Grieg Ensemble e aposta por achegas novas xunto a actores, marionetas (coa
compañía Viravolta), bailaríns, etc. Así mesmo, foi promotor e intérprete do proxecto A Música Camiño Divino, ciclo de
concertos celebrado na Rioxa co gallo do ano xacobeo, durante o verán do 2004, durante o que se gravou un dobre
compacto cunha selección dos concertos.

CONCERTO 15

As suites 
para violoncello de Bach
PLAMEN VELEV  violoncello

Luns 26 de maio de 2008
Fundación Caixa Galicia. 20:30 h.

JOHANN SEBASTIAN BACH (1685-1750)

Suite para violoncello nº 5 en do menor BWV 1011
I Prelude
II Allemande
III Courante
IV Sarabande
V Gavotte I-II
VI Gigue

Suite para violoncello nº 3 en do maior BWV 1009
I Prelude
II Allemande
III Courante
IV Sarabande
V Bourrée I-II
VI Gigue

Plamen Velev
VIOLONCELLO

Nado en Bulgaria, inicia os seus estudos na Escola da Nova Orquestra Nacional e posteriormente, no Conservatorio
Superior de Sofía, baixo a tutela dos profesores S. Manolov e Z. Yordanov. Obtivo premios no seu país durante tres
anos consecutivos no Concurso Nacional de Novos Intérpretes, no Concurso de Música Nacional e no Encontro
Nacional de Novos Violoncellistas. Foi distinguido coa Medalla de Ouro do Ministerio de Educación Búlgaro e foi bol-
seiro de posgrao de interpretación e de música de cámara. Perfeccionou os seus estudos con mestres de relevancia
internacional como Laszlo Mezo, Yanos Starker e Lluis Claret.

A súa traxectoria profesional iníciase como violoncellista na Orquestra Nacional de Bulgaria, orquestra que abando-
na aos dous anos cando é invitado a formar parte do Cuarteto da Radio Televisión Búlgara, co que efectuou numero-
sas gravacións e xiras internacionais. Tras unha colaboración coa Orquestra da Radio Televisión Belga, establécese
nas Illas Canarias, onde comparte o seu labor docente no Conservatorio Superior de Música de Santa Cruz de
Tenerife co seu posto na Orquestra Sinfónica de Tenerife.

Formou parte de diferentes orquestras e agrupacións de cámara, coas que actuou en diferentes países de Europa
como Bulgaria, Rusia, Hungría, Checoslovaquia, Iugoslavia, Italia, Suíza, Bélxica, Holanda, Alemaña, Austria, Grecia e
España. Ademais, actuou como solista baixo a batuta de importantes directores como Helmut Rilling, Maximino
Zumalave ou Christopher Hogwood e coas agrupacións Orquestra Académica de Sofía, Camerata Quiodi e Real
Filharmonía de Galicia.

Foi profesor dos Cursos de Verán de La Palma, da Internationales Bachakademie, da Nova Orquestra de Cataluña
e impulsor do primeiro e segundo Encontro de Novos Violoncellistas de Galicia, con sede en Santiago de Compostela.
É fundador da agrupación Camerata Quiodi coa que continúa realizando numerosas actuacións e é tamén autor e par-
tícipe de varios programas didácticos desenvoltos en Galicia nos últimos anos. 

Dende 1996 ocupa o posto de violoncello principal da Real Filharmonía de Galicia e profesor titular de violoncello
na Escola de Altos Estudos Musicais.

CONCERTO 16

A ópera belcantista
MANUELA CUSTER  mezzosoprano
JOSÉ MANUEL ZAPATA tenor
RUBÉB FERNÁNDEZ AGUIRRE  piano

Xoves 29 de maio de 2008
Círculo das Artes. 20:30 h.

PARTE I

VINCENZO GABUSSI (1800-1846)
La rimembranza (A lembranza) (dúo)

GIACOMO MEYERBEER (1791-1864)
Le ricordanze (Lembranzas)

PAOLO TOSTI (1846-1916)
L’ultima canzone (A última canción)

GIUSEPPE VERDI (1813-1901)
Prends pitiè de sa jeunesse (Compadécete da súa mocidade)

PAOLO TOSTI (1846-1916)
Vorrei morire (Querería morrer)

LUIGI ARDITI (1822-1903)
Bolero

GIOACCHINO ROSSINI (1792-1868)
La danza (A danza) (tarantella napolitana)

GIOACCHINO ROSSINI (1792-1868)
La regata veneziana (A regata veneciana) (dúo)

PARTE II

GIOACCHINO ROSSINI (1792-1868)
La Cenerentola

“Una volta c'era... Un soave non so che” (Érase unha vez... Un suave non sei que), 
dúo de Don Ramiro e Angelina

Il barbiere di Siviglia
“Cessa di più resistere” (Deixa de resistir), aria do Conte Almaviva

Tancredi
“Ah, se de' mali miei” (Ah, se dos meus males), dúo de Argirio e Tancredi

Il barbiere di Siviglia
“Una voce poco fa” (Hai pouco unha voz), cavatina de Rosina

GEORGES BIZET (1838-1875)
Carmen

“C’est toi?... C’est moi”  (¿Es ti?… Son eu), dúo final de Carmen e Don José

Manuela Custer
MEZZOSOPRANO

Jose Manuel Zapata
TENOR

Naceu en Granada e comezou os seus estudos de canto con Toñi Rosado Casas, e actualmente perfecciónaos con
Ana Luisa Chova. Debutou no 2001 con Il turco in Italia (Albazar) no Teatro Campoamor de Oviedo baixo a dirección
de Alberto Zedda. Sucesivamente cantou La Sonnambula (Elvino) no Teatro Gayarre de Pamplona a carón de Mª José
Moreno, L`occasione fa il ladro (Conte Alberto) no taller de ópera do Liceo de Barcelona, Il viaggio a Reims (Cavalier
Belfiore) na Ópera Nacional de Varsovia e no Teatro Carlo Felice de Xénova, Xoana de Arco na fogueira de Honneger
(Porcus) nos festivais internacionais de música de Granada e Perelada, Il viaggio a Reims (Libenskof) en Pesaro e no
Teatro Real de Madrid, Boris Godunov (Missailli) no Liceo de Barcelona e La finta giardiniera de Mozart (Podestà) no
Festival Mozart da Coruña.

Entre outros, os máis destacados acontecementos da súa carreira son: La scala di seta de Rossini (Dorvil) na
Deutsche Oper de Berlín e no Teatro Massimo de Palermo, O barbeiro de Sevilla de Rossini (Almaviva) en Basilea,
Santa Cruz de Tenerife e Pamplona, La Cenerentola de Rossini (Don Ramiro) no Festival Mozart da Coruña, La
Gazzetta de Rossini (Alberto) no Rossini Opera Festival de Pesaro, La Sonnambula de Bellini (Elvino) na tempada de
ópera da Coruña, Semiramide de Rossini (Idreno) no Liceo, Stabat Mater de Rossini no Palau da Música de Valencia,
Don Pasquale de Donizetti en Las Palmas de Gran Canarias, Adelaide di Borgogna de Rossini no Festival de Pesaro,
Il viaggio a Reims de Rossini (Cavalier Belfiore) no Teatro Campoamor de Oviedo, La pietra del paragone de Rossini
(Giocondo) en Parma e no Teatro Châtelet de París, Viaxe a Simorgh e Tancredi no Teatro Real de Madrid.
Recententemente obtivo un gran exito no seu debut no Metropolitan Opera House de Nova York con Il barbiere di
Siviglia.

Gravou La Cenerentola (Don Ramiro) en compacto baixo a dirección de Alberto Zedda e, en dvd, La pietra del
paragone de Rossini para o selo Naïve. Foi galardoado co Premio Ópera Actual 2006 e o Premio Lírica Teatro
Campoamor de Oviedo (primeira edición) como cantante revelación pola súa interpretación de Idreno na Semiramide
de Rossini representada no Liceo de Barcelona.

Entre os seus próximos compromisos destacan unha xira de concertos por Europa co prestixioso Ensemble
Matheus, o seu debut en I Puritani (en Pamplona), Tancredi no Teatro Regio de Turín, A cabeza do bautista no Liceo,
Armida de Rossini no Metropolitan de Nova York, etc.

Rubén Fernández Aguirre
PIANO

Naceu en Barakaldo (Biscaia) en 1974. En 1996, cunha bolsa da Deputación Foral de Biscaia, trasládase a Viena.
Durante tres anos realiza na capital austríaca estudos de correpetición (música de cámara e acompañamento de can-
tantes) cos profesores D. Lutz, F. Fanning e C. Stanischeff. Alí traballa para a axencia internacional Yehudi Menuhin,
Live Music Now ofrecendo concertos por toda Austria. Posteriormente, perfeccionou os seus estudos en Múnic
(Alemaña) e recibiu os consellos de Félix Lavilla e Wolfgang Rieger.

Formou parte do Dúo Xavier Montsalvatge (nome cedido polo propio compositor) e o Quinteto Cámara Abierta, cos
que obtivo varios premios na especialidade de música de cámara.

Foi repertorista en cursos e clases maxistrais de importantes cantantes, profesores de canto e directores de esce-
na como Walter Berry, Ileana Cotrubas, Margarita Lilowa, Renata Scotto, Simon Estes, Antonieta Stella, Licia
Albanese, Ana Luisa Chova, Enrique Viana ou Emilio Sagi. 

Pianista oficial do Concurso Operalia 2006 (presidido por Plácido Domingo), colabora tamén co Concurso
Internacional de Canto de Bilbao, o Teatro Real de Madrid e o Teatro da Maestranza de Sevilla.

Ofrece recitais habitualmente con prestixiosos cantantes como Carlos Álvarez, Ainhoa Arteta, Ismael Jordi, Elena
de la Merced, José Manuel Zapata, Yolanda Auyanet, David Menéndez, Ruth Rosique, Josep Miquel Ramón, Isabel
Monar, Dante Alcalá, Rocío Ignacio ou José Antonio López, entre outros; tamén actuou con Isabel Rey, Nancy Fabiola-
Herrera, Mariola Cantarero, Marta Infante e os bailaríns Ángel Corella e Igor Yebra. 

É pianista residente do Festival de Zarzuela de Santiago de Compostela, do Festival Internacional de Música de
Medina del Campo (Valladolid) e do ciclo “Vive la Lírica” de Telde (Gran Canaria). Ademais actúa nos festivais interna-
cionais de Granada, Perelada, Santander, Quincena Musical Donostiarra, Mozart da Coruña, Festival de Música
Española de Cádiz e Schubertiada de Villabertrán, así como en diversos países de Europa, América e África.

Entre os seus compromisos de 2008 destacan recitais con Carlos Álvarez, Cristina Gallardo-Domâs, Manuela
Custer, José Luis Sola, Sabina Puértolas, Joan Martín Royo e Anna Chirichetti.

CONCERTO 17

Os ciclos de cancións de
Britten (I)
MARK PADMORE  tenor
ROGER VIGNOLES  piano

Martes 3 de xuño de 2008
Conservatorio Profesional de Música. 20:30 h.

HENRY PURCELL (1659-1695) / arranxos BENJAMIN BRITTEN (1913-1976)
A morning Hymn Z 198 (Himno da alba)
Job's Curse Z 191 (A maldición de Job) 
An evening Hymn Z 193 (Himno vespertino)

BENJAMIN BRITTEN (1913-1976)
The holy sonnets of John Donne op 35 (Os sonetos sacros de John Donne)

I  Oh my blacke Soule! (¡Oh, miña alma negra!)
II  Batter my heart (Destrúe o meu corazón)
III  Oh might those sighes and teares (Oh, que eses suspiros e lágrimas)
IV  Oh, to vex me (Oh, para o meu desconcerto)
V  What if this present (E se este presente)
VI  Since she whom I lov’d (Desde que a muller que amaba)
VII  At the round earth’s imagined corners (Nos recantos imaxinarios da terra redonda)
VIII  Thou hast made me (Ti creáchesme)
IX  Death be not proud (Morte, non sexas orgullosa)

BENJAMIN BRITTEN (1913-1976)
Winter words op 52 (Palabras de inverno)

I  At day-close in november (Ao solpor en novembro)
II  Midnight on the Great Western (Medianoite no Grande Oeste)
III  Wagtail and Baby (A lavandeira e o rapaz)
IV  The little old table (A vella mesiña)
V  The choirmaster’s burial (O enterro do mestre de coro)
VI  Proud Songsters (Orgullosos paxaros cantores)
VII  At the railway station, upway (Na estación de ferrocarril, cara ao Norte)
VIII  Before life and after (Antes da vida e despois)

BENJAMIN BRITTEN (1913-1976)
Folk songs (Cancións populares), arranxos

I wonder as I wander (Medito mentres deambulo)
Sail on, sail on (Navega, navega)
The Miller of Dee (O muiñeiro do Dee)
At the mid hour of night (Á media noite)
There's none to soothe (Ninguén pode aliviar)

Mark Padmore
TENOR

Mark Padmore naceu en Londres e criouse en Canterbury. Comezou a súa formación musical especializada en clarinete
e recibiu unha bolsa para estudos corais no King’s College de Cambridge, onde se licenciou en música. Atesoura unha
fructifera carreira no ámbito da ópera, do concerto e do recital. As súas interpretacións das paixóns de Bach espallaron
a súa fama por todo o mundo.

Nos escenarios operísticos, traballou con directores moi orientados cara ao teatro, coma Peter Brook, Katie
Mitchell, Mark Morris e Deborah Warner. Entre as súas interpretacións máis recentes salientan Les Troyens no Théâtre
du Châtelet de París e Jephtha de Haendel na Welsh National Opera e na English National Opera. Interpretou tamén o
papel de Peter Quint nunha aclamada produción televisiva para a BBC de The turn of the screw e o de Evanxelista na

representación de A paixón segundo San Mateu en Glyndebourne. Así mesmo, gravou o papel principal de La clemen-
za di Tito con René Jacobs para Harmonia Mundi. Nun futuro, interpretará o papel de Tom Rakewell de The rake’s pro-
gress de Stravinski en La Monnaie.

Nos escenarios concertísticos, colaborou coas principais orquestras internacionais, coma a Filharmónica de Berlín,
Viena e Nova York, a Royal Concertgebouw Orchestra, a Sinfónica de Londres e a Sinfónica da BBC. Actúa con regu-
laridade coa Orchestra of the Age of Enlightenment, coa cal concibiu un proxecto para explorar A paixón segundo San
Xoán de Bach representado en Aldeburgh e Londres en 2005 e que se volverá representar nunha xira en 2008. En
2007 debutou coa Orquestra de Filadelfia baixo a dirección de Rattle. Recentemente realizou unha xira como solista
da Serenata para tenor, trompa e cordas de Britten coa Hallé Orchestra baixo a dirección de Mark Elder e en 2008
actuará como solista coa Australian Chamber Orchestra na súa xira europea.

Os seus recitais levárono a Ámsterdam, Barcelona, Bruxelas, Milán, Moscova, Nova York e París. Actúa frecuente-
mente no Wigmore Hall de Londres, onde o invitaron a interpretar os tres ciclos de cancións de Schubert en maio de
2008. Nesta tempada, tamén participará na estrea dunha nova obra de Mark-Anthony Turnage co Nash Ensemble.
Ademais dos seus colaboradores habituais (Julius Drake, Roger Vignoles e Andrew West), traballa con músicos de
cámara de sona internacional, coma Imogen Cooper, Till Fellner e Paul Lewis.

Entre as súas numerosas gravacións cómpre salientar as paixóns de Bach con Herreweghe e McCreesh, cantatas
de Bach con Gardiner e Herreweghe, misas de Haydn con Hickox, Don Giovanni con Harding e óperas de Rameau e
Charpentier con Christie. En abril de 2007 publicou en Harmonia Mundi un disco de arias de Haendel con The English
Concert e Andrew Manze, e entre as súas próximas gravacións salientan A creación de Haydn en Deutsche
Grammophon, o Mesías con Colin Davis e a Sinfónica de Londres e Winter Words de Britten con Robert Vignoles en
Harmonia Mundi.

Roger Vignoles
PIANO

O pianista Roger Vignoles é un dos músicos británicos máis destacados. Inspirado ó escoitar a Gerald Moore, decidiu
deixar a universidade para adicarse a unha carreira como pianista acompañante, completando a súa educación musi-
cal co distinguido mestre vienés Paul Hamburger.

Dende entón, a crítica do mundo enteiro recoñeceu as súas grandes cualidades como intérprete. Entre os seus pri-
meiros compañeiros destaca a soprano sueca Elisabeth Söderstrom, a quen acompañou regularmente nas décadas
dos setenta e oitenta. Durante este período tamén mantivo fructíferas colaboracións con Dame Kiri Te Kanawa –con
quen realiza xiras por Europa, Estados Unidos e América do Sur–, con Sir Thomas Allen –gravando moitas obras,
incluindo Dichterliebe de Schumann e Winterreise de Schubert– e Sarah Walker –cun amplo repertorio que abarcaba
dende o lied alemán e a mélodie francesa ata as cancións de cabaret de Gershwin e Britten entre outros.

As tempadas recentes incluiron xiras con Sylvia McNair, Dame Felicity Lott, Susan Graham, Véronique Gens,
Thomas Allen e Joan Rodgers, así como recitais con Olaf Bär, Kathleen Battle, Brigitte Fassbaender, Bernarda Fink,
Thomas Hampson, Lorraine Hunt, Christine Schaffer, Stephan and Christoph Genz, Monica Groop, Barbara Hendricks
e Sarah Walker en aparicións en Bath, Cheltenham, Brighton, Aldeburgh, Praga, Schleswig-Holstein e nos festivais de
Vervier e Ravinia. Ademais visita regularmente a Schubertiade de Feldkirch.

En 1997, o Ano Schubert, ideou e dirixiu unha serie de concertos titulada Landscape into Song no Queen Elizabeth
Hall de Londres, que comprendía unha interpretación do Winterreise a carón de Robert Holl que foi descrita por The
Times como “...unha das máis memorables actuacións do ano”. En 1998 inaugurou o Nagaoka Winter Festival de
Xapón, ofrecendo recitais e clases maxistrais baseados no Winterreise de Schubert, para volver posteriormente cada
ano como director artístico. Foi protagonista do programa da Radio 3 da BBC Artists in focus. En 2001 actuou no
Festival Schumann no South Bank de Londres ofrecendo recitais con Wolfgang Holzmair, Christiane Oelze e Robert Holl
e participou na representación escenificada en Barcelona da integral dos Canticles de Britten xunto a John Mark Ainsley
e Michael Chance. En marzo de 2003 impartiu clases maxistrais no Fórum La Caixa de Barcelona, cidade á que volveu
en decembro dese ano para ofrecer, no Teatro do Liceo, dous concertos de Nadal xunto a Sarah Walker. En xullo do
pasado ano celebrou o seu 60 cumpreanos coa interpretación do Italienisches Liederbuch de Hugo Wolf no Wigmore
Hall de Londres.

Entre as súas numerosas gravacións discográficas destacan La belle epoque con Susan Graham (dedicada ás
cancións de Reynaldo Hahn), Nuits d’etoiles con Véronique Gens (Fauré, Debussy e Poulenc), Soul and Landscape de
cancións escandinavas con Miah Persson, un compacto con lieder de Hugo Wolf baseados en poemas de Heine e
Lenau con Stephan Genz, Cancións Amatorias –un compacto de cancións españolas con Bernarda Fink–, mélodies de
Duparc con Sarah Walker e Thomas Allen, cancións de Warlock con John Mark Ainsley, cancións de Cabaret con
Sarah Walker, cancións de Dvorak con Bernarda Fink, Songs of Travel con Christopher Maltman e un compacto de
Strauss, Mahler e Marx con Katarina Karnéus, moitos deles nominados para os Premios Grammophone, mentres a
súa gravación para Hyperion de cancións de Beethoven con Stephan Genz gañou este premio en 1999 na categoría
de canción. Recentemente saíron ao mercado tres novos CDs editados por Hyperion: un de cancións rusas con Joan
Rodgers, outro con obras de Britten, Tippett e Fauré con Mark Padmore e, con Christine Brewer, o primeiro volume da
integral dos lieder de Richard Strauss que Roger Vignoles dirixe para esta discográfica. Os seus plans de gravacións
inclúen cancións de Brahms para Harmonia Mundi con Bernarda Fink.

Os seus compromisos futuros inclúen recitais con Stephan Genz, John Mark Ainsley, Joan Rodgers, Bernarda
Fink, Robert Holl, Mark Padmore, Christianne Stotijn, Katarina Karnéus e Leila Josefowicz, ademais de xiras polos
Estados Unidos e Xapón. Dende xullo de 2004 dirixie a o Sommer Lied Weinberg (un curso na Alta Austria para can-
tantes e pianistas) e, tras dun verán con numerosos concertos por todo o mundo, en setembro volve a Galicia por
noveno ano consecutivo para participar no Ciclo de Lied de Santiago de Compostela, do que é codirector artístico.

CONCERTO 18
CLAUSURA

O tanxer co cantar

Cancioneiros españois do
século XVI
CORO DA UNIVERSIDADE DE SANTIAGO DE COMPOSTELA
CAPELA COMPOSTELANA
MIRO MOREIRA director

Mércores 4 de xuño de 2008
Igrexa de San Pedro. 20:30 h.

ANTONIO DE CABEZÓN (1510-1566): Pavana italiana

CANCIONEIRO DE PALACIO
Anónimo: Pasa el agoa
Anónimo: Sol enzina
Anónimo: Tres morillas

ANTONIO DE CABEZÓN (1510-1566): Diferencias sobre el canto del caballero
Antonio de Ribera (n. 1514): Por unos puertos arriba
Alonso: La tricotea
Juan Ponce: Ave color vini clari
Anónimo: Rodrigo Martines

CANCIONEIRO DA COLOMBINA
Anónimo: Propiñán de Melyor
Anónimo: Que bonito niño chiquito

CANCIONEIRO DE UPSALA
Juan Vásquez (c.1510-c.1560): En la fuente del rosel
Anónimo: Yo me soy la morenica
Juan Vázquez (c.1510-c.1560): De los álamos vengo
Anónimo: Faralaran

ANTONIO DE CABEZÓN (1510-1566): Tres tercero, sobre el canto llano de la alta

CANCIONEIRO DE MEDINACELI
Francisco Guerrero (1528-1599): Prado verde y florido
Anónimo: Aquella voz de Cristo
Francisco Guerrero (1528-1599): Huyd, huyd
Anónimo: Corten espadas afiladas
Anónimo: Di Matadora

ANTONIO DE CABEZÓN (1510-1566): Tiento

MATEO FLECHA (1481-1553): El fuego

Coro da Universidade de Santiago de Compostela

No ano 1979 o Vicerreitorado de Extensión Universitaria da USC decide a creación dun coro, encomendando a tarefa
da súa posta en marcha a Maximino Zumalave, que asume a dirección ata o ano 1985. Logo desa data puxéronse
sucesivamente á fronte da agrupación Xan Viaño, Margarita Guerra, Juan Carlos García Pardo e Juan Carlos
Dorgambide. Dende 1999 está dirixido por Miro Moreira.

Dende os seus primeiros anos compaxina o repertorio a capella coa interpretación de grandes pezas clásicas da
literatura musical como Dido e Eneas de Purcell, A pequena misa solemne de Rossini, o Mesías de Händel, o
Pequeno libro de órgano de J. S. Bach, Responsorios de tebras de Victoria, Stabat mater de Haydn, Ceremony of
carols de Britten, Magnificat de Vivaldi, entre outras. Interviu en diversas ocasións nos festivais de ópera da Coruña.
Como importante aspecto do seu labor divulgativo destaca a recuperación de pezas de mestres de capela das cate-
drais galegas, como Melchor López ou Diego de Muelas.

Dedica gran parte do seu traballo á presentación de obras de compositores contemporáneos, como as que lle
escribiron expresamente Carmelo Bernaola, Antón García Abril ou Tomás Marco. Presta especial atención á produc-
ción de músicos galegos, como Enrique Macías, Ángel Barja ou Rogelio Groba, dos que estrearon algunhas das súas
máis importantes composicións.

Levaron o nome da Universidade de Santiago por diversas cidades de España, Francia e Portugal. Entre a longa quen-
da de artistas que colaboraron co coro destacan Miguel Zanetti, Montserrat Torrent ou John Hoban. O Coro Universitario
tivo a oportunidade de actuar xunto a cantantes da categoría de Manuel Cid, Mabel Perelstein, Barry Anderson, Enedina
Lloris ou Soraya Chaves, entre outros.

Na actualidade realiza un labor de afondamento nos diferentes estilos da historia da música, coa interpretación de progra-
mas monográficos como os dedicados á polifonía renacentista coa interpretación dos Responsorios de tebras de Victoria e os
Motetes de Cuaresma de Diego de Muelas; ao Barroco, cunha recompilación de corais de Bach, diversas obras de Vivaldi e o
Mesías de Haendel; ao Clasicismo, co Stabat mater de Haydn; ao lied romántico, con composicións de Schubert,
Mendelssohn e Brahms, ou á música do século XX, coa estrea en Galicia de Ceremony of carols de B. Britten.

Capela Compostelana

Formamos Capela Compostelana coa intención de poñer “novamente en luz” a música dos séculos XVI, XVII e XVIII.
As nosas interpretacións parten do uso das técnicas vocais e instrumentais propias de cada un dos períodos e estilos
que abordamos, camiño idóneo ao noso entender para comprender e gozar dunhas obras afastadas no tempo. Así,
tratamos de aprender con humildade e respecto a práctica daqueles músicos contemporáneos delas.

Os integrantes do conxunto realizaron a súa formación no ámbito da música antiga, e o azar ou a necesidade xun-
tounos na fin do mundo, que é Compostela.

Dende 1988, Capela Compostelana ofreceu concertos en diferentes lugares de España, participando en prestixio-
sos ciclos dedicados á música antiga como, entre outros, Festival de Vitoria, Semana de Música Antiga de Estella,
Festival Internacional de Denia, Concerts de Música Barroca de Palma, Cinco Días de Música Barroca de Zamora,
Noites da Cidade Vella (A Coruña) e Auditorio de Galicia.

Capela Compostelana dedica unha parte importante do seu traballo á recuperación e difusión da música española
renacentista e barroca. Neste terreo editou os discos José de Vaquedano, mestre de capela da Catedral de Santiago
de Compostela (Ed. Edigal) e Panxoliñas a Santiago (Ed. Fonti Musicali), con obras inéditas dos arquivos da Catedral
de Santiago de Compostela, e prepara actualmente próximas gravacións con música española deste período.

Miro Moreira
DIRECTOR

Naceu en Santiago de Compostela. Iniciou os seus estudos musicais como escolano na Capela Musical da Catedral de
Santiago de Compostela e no Orfeón “Terra a Nosa”. Centrou a súa especialización como cantante e director dos períodos do
renacemento e barroco. Como contratenor solista participa en numerosos concertos por España e Europa formando parte de
grupos dedicados á música antiga: Capela Compostelana, Capella Reial de Cataluña, Al Ayre Español… É invitado a miúdo
como solista por múltiples formacións orquestrais: Orquestra Nacional de España, Real Filharmonía de Galicia, Orquestra
Sinfónica de Sevilla, Orquestra Sinfónica de Galicia, Sinfónica Nacional de Portugal, etc.

Realizou gravacións de autores españois do Barroco, como García Salazar, Vaquedano e J.B. Comes, e a Misa
Solemne Unus Deus e Requiem de Melchor Lopez para a Colección de Música Clásica Galega editada pola Xunta de
Galicia.

Desde o ano 1984 é director do Orfeón Terra a Nosa e desde 1988 dirixe a Capela Musical da Catedral de
Santiago recuperando varias obras de mestres de capela da Basílica compostelana: Códice Calixtino, Stabat Mater de
B. Chiodi, Esos mozos del Campo, Oficio e Villancicos de Navidad de Melchor López, Misa e Villancicos al Apóstol de
J. De Vaquedano, Motetes de Adviento y Cuaresma de Diego de Muelas, Himnos del Códice Calixtino de S. Tafall,
etc…

Actualmente é profesor asociado de Canto Coral e Formación Vocal e Auditiva na Facultade de Ciencias da
Educación, e director do Coro Universitario de Santiago de Compostela.


